
Халқаро конференцияХалқаро конференция

«Адолат» социал-демо-
кратик партияси Ўқи-
тувчи ва мураббийлар 
куни муносабати би-
лан сермашаққат ва ша-
рафли фаолияти йўлида 
меҳнат қилаётган барча 
жонкуяр соҳа ходимла-
рини қутлайди. Соғлом 
ва баркамол авлодни 
воя  га етказиш, ёшларни 
она Ватанга меҳр ва са-
доқат, умуминсоний 
қадриятларга ҳурмат 
руҳида тарбиялашдек 
машаққатли ва шарафли 
меҳнатингизда улкан 
ютуқларга эришишин-
гизни тилаймиз. Били-
мингиз роҳатини, шо-
гирдларингиз камолини 
кўриб юришингизга ти-
лакдошмиз! 

Биз сизларни қадрлай-
миз, биз сизларга ишона-
миз! Байрамингиз мубо-
рак бўлсин, азиз устоз лар!

“Адолат” СДП

33

Анжуманда Ўзбекистондан бешта партия вакиллари иштирок 
этди. 

Махсус конференциянинг очилиши ва 1-сессиясида Ўзбекистон 
томонидан “Адолат” СДП Сиёсий Кенгаши раиси ўринбосари 
У.Сулаймонов инглиз тилида маъруза қилди. Маърузачи ўз чиқи-
шида бугунги кунда мамлакатимизда амалда бўлган кўппартия-
вийлик тизими, сиёсий партияларни янада ривожлантириш юза-
сидан амалга оширилаётган кенг кўламли ислоҳотлар ҳақида маъ-
лумот бериб ўтди. 

Маърузадан сўнг конференция иштирокчилари ҳақиқатдан ҳам 
Ўзбекистонда сўнгги йилларда сўз эркинлиги, сиёсий партиялар 
фаолиятининг қонунчиликка асосланганлиги борасида олиб бо-
рилаётган очиқ-ошкора, прагматик сиёсатни, сайлов жараёнлари-
нинг шаффоф, умумэътироф этилган ҳуқуқий нормаларга тўлиқ 
мос равишда ўтказилаётганлигини алоҳида эътироф этишди. 
Шунингдек, махсус конференция иштирокчилари У.Сулаймонов 
маърузасида алоҳида қайд этилганидек, дунёда сиёсий партия-
лар давлат ва жамият ўртасида том маънода кўприк вазифасини 
бажариши кераклиги, ҳар қандай жамиятга кўппартиявийлик ва 
фикрлар хилма-хиллиги зарурлигини ва бу масалада Осиё дав-
латлари бемалол Ўзбекистон тажрибасидан ўрнак олиши мумкин-
лигини таъкидлашди.

Осиёнинг сиёсий 
ривожланишида сиёсий 

партияларнинг ўрни
Куни кеча Жанубий Кореянинг Сеул шаҳрида Осиё сиё-

сий партиялари халқаро конференцияси (ICAPP) ташкилоти 
ташаббуси билан ўтказилган “Осиёнинг сиёсий ривожлани-
шида сиёсий партияларнинг ўрни” мавзусида махсус конфе-
ренция ўз ишини якунлади. Мазкур конференцияда жами 
13 та давлатдан (Ўзбекистон, Озарбайжон, Бангладеш, Кам-
боджа, Индонезия, Жанубий Корея, Малайзия, Мўғулистон, 
Непал, Сингапур, Шри Ланка, Танзания, Вьетнам) 23 та сиё-
сий партия вакиллари қатнашди.

Таъзимдамиз, сизга, азиз устозлар!Таъзимдамиз, сизга, азиз устозлар!
1 октябрь – Ўқитувчи ва мураббийлар куни1 октябрь – Ўқитувчи ва мураббийлар куни

АДОЛАТЛИ АДОЛАТЛИ 
ФУЈАРОЛИК ФУЈАРОЛИК 
ЖАМИЯТИ САРИЖАМИЯТИ САРИ

Ўзбекистон Республикаси Олий Мажлиси па-
латалари кенгашларининг 2022 йил 20 майдаги 
қўшма қарори билан Конституцияга ўзгарти-
риш киритиш юзасидан Конституциявий комис-
сия тузилгани, Комиссия таркибига депутатлар, 
сенаторлар, Ўзбекистоннинг барча ҳудудлари-
дан вакиллар, фуқаролик жамияти институтлари, 
ҳуқуқшунослар, сиёсатшунослар ва бошқа мута-
хассислар, хусусан, “Адолат” партияси фракцияси-
нинг беш нафар аъзоси киритилганлиги кўпминг 
сонли партиядошларимиз томонидан илиқ кутиб 
олинди.

КОНСТИТУЦИЯВИЙ КОНСТИТУЦИЯВИЙ 
ИСЛОҲОТЛАРИСЛОҲОТЛАР

ЎЗБЕКИСТОН ЎҚИТУВЧИ ВА 
МУРАББИЙЛАРИГА

Муҳтарам устоз ва мураббийлар!
Қадрли дўстлар!
Аввало, сиз, азизларни, сизларнинг 

тимсолингизда ўз ҳаётини дунёдаги 
энг машаққатли ва шарафли ишга 
бағишлаб келаётган барча Ўзбекис тон 
педагогларини Ўқитувчи ва мураб-
бийлар куни умумхалқ байрами би-
лан самимий муборакбод этаман.

Биз устоз зотини азалдан отадай 
улуғ деб биладиган, ҳамиша бошига 
кўтариб эъзозлайдиган маърифат-
парвар халқ фарзандларимиз.

Ҳар бир инсон ҳаётда қандай 
ютуққа эришган бўлса, уларда қадр-
дон ўқитувчи ва устозларининг 
беқиёс ҳиссаси борлигини умрбод 
миннатдорлик билан эслайди.

Шахсан мен ўқитувчи деганда – за-
мон билан ҳамқадам бўлган жонкуяр, 
зиёли шахсни, мактаб деганда – би-
лим ва маърифат ёғдуси таралиб ту-
радиган, Учинчи Ренессанс пойде-
вори қўйиладиган табаррук масканни 
кўз олдимга келтираман.

Биз, ота-оналар ўзимизнинг энг 
катта бойлигимизни – азиз фарзанд-
ларимиз келажагини сиз, муҳтарам 
устозлар қўлига ишониб топширган-
миз. Шу маънода, буюк шоиримиз 
Абдулла Ориповнинг: “Сиздан бошла-
нади асли тафаккур”, деган сўзларида 
теран ҳаётий ҳикмат бор.

Бугунги кунда фидойи устоз ва му-
раббийларнинг эзгу хизматлари ту-
файли ёшларимиз ҳар томонлама 
баркамол бўлиб вояга етаётгани, фан 
ва техника, маданият ва санъат, спорт 
соҳаларида қандай катта марраларни 
қўлга киритаётгани барчамизга чек-
сиз қувонч бахш этади.

Шу борада биргина мисол келтир-
моқчиман. Ўтган ўқув йилида ёшла-
римиз халқаро ва минтақавий фан 
олимпиадаларида 45 та олтин, кумуш 
ва бронза медалларини қўлга кирит-
гани таълим соҳасидаги ислоҳотла-
римиз самарасига яна бир далилдир.

Барчамизга аёнки, муаллимнинг 
обрў-эътибори – бу аввало миллат-
нинг, бутун халқнинг обрў-эътибори-
дир. Шу боис, биз кейинги йилларда 
ўқитувчи ва мураббийларнинг жами-
ятимиз ҳаётидаги ўрни ва таъсирини 
кучайтириш, таълим тизимини за-
мон талаблари асосида ташкил этиш 
бўйича улкан ислоҳотларни амалга 
оширмоқдамиз.

Педагог ходимларни мажбурий 
меҳнат ва турли жамоатчилик ишла-
рига жалб қилиш ҳолатларига чек 
қўйилгани, таълим муассасаларида 
қоғозбозликка барҳам берилаётгани 
бугун ўз ижобий натижасини кўрсат-
моқда.

Олис ҳудудлардаги мактабларга 

дарс бериш учун жалб этилган юқори 
тоифали ўқитувчиларни моддий рағ-
батлантириш тизими йўлга қўйил-
гани бу борадаги яна бир муҳим қа-
дам бўлди.

Мамлакатимизда фарзандлари-
мизни гўдаклик давридан то камо-
лот ёшига қадар ҳар томонлама қўл-
лаб-қувватлаш, уларнинг ҳаётда 
муносиб ўрнини топишига хизмат 
қиладиган узлуксиз ва самарали ти-
зим яратилмоқда.

Хусусан, кейинги 6 йилда мактаб-
гача таълим ташкилотлари сони 5,5 
баробар кўпайиб, 28 мингдан ошгани 
ва қамров даражаси 70 фоизга етгани 
айниқса эътиборлидир.

Шу ўринда, 2022-2026 йилларда 
халқ таълими тизимини ривожлан-
тириш бўйича Миллий дастур қабул 
қилингани, мактаб таълимини ис-
лоҳ қилиш бўйича Миллий кенгаш 
ва унинг ҳудудий бўлимлари ташкил 
этилганини алоҳида таъкидлаш за-
рур.

Айни вақтда Ўзбекистон тарихида 
биринчи марта бошланғич синф-
ларда фанларни ўзлаштириш да-
ражасини аниқлайдиган нуфузли 
халқаро баҳолаш дастурлари йўлга 
қўйилди.

Жорий йилда давлат бюджети ҳи-
собидан барча замонавий шароит-
ларга эга 51 та янги мактаб бунёд 
этилди. Шунингдек, 1660 та мактабда 
қурилиш-таъмирлаш ишлари амалга 
оширилиб, 119 мингдан ортиқ ўқувчи 
ўрни яратилди.

Шу билан бирга, 465 та мактаб учун 
қўшимча ўқув бинолари, 115 та спорт 
зали ва майдончалари барпо қилин-
ганини қайд этиш лозим. Таълим 
масканларига 35 мингдан зиёд қў-
шимча ўқув жиҳозлари тўплами ет-
казилиб, 1 минг 900 га яқин мактаб-
нинг инфратузилмаси тубдан янги-
ланди. 2,5 мингдан зиёд синфхона 31 
мингта замонавий компьютер билан 
таъминланди.

Янги ўқув йилидан бошлаб рес-
публикамиздаги 137 та мактабда 
инклюзив синфлар ташкил этилиши 
натижасида ногиронлиги бўлган юз-
лаб болаларнинг фаол билим оли-
шига шароит яратилди.

Ўқитувчиларнинг билими ва 
касбий маҳоратини оширишга 
алоҳида эътибор қаратилмоқда. Ана 
шундай чора-тадбирлар туфайли 
кейинги бир йилда малака тоифасига 
эга муаллимлар сони 300 мингдан 
ошгани таълим сифатига ижобий 
таъсир кўрсатиши шубҳасиз.

Айни пайтда мактаблар учун за-
монавий ўқув дастурлари ва дарс-
ликлар яратиш бўйича ЮНИСЕФ, 

ЮСАИД халқаро ташкилотлари би-
лан ҳамкорликда, АҚШ, Буюк Брита-
ния, Япония, Жанубий Корея, Финлян-
дия каби ривожланган давлатларнинг 
таж рибали экспертлари иштирокида 
кенг қамровли изланишлар давом эт-
тирилмоқда.

Кейинги йилларда юртимиздаги 
янги олий ўқув муассасалари сони 
қарийб 2,5 баробарга кўпайиб, 186 
тага етказилгани, қабул квоталари 
3,5 баробар ортгани олий таълим 
тизимини ривожлантиришда ғоят 
муҳим роль ўйнамоқда. Бу ўринда 
соҳада соғлом рақобат муҳитини 
яратиш мақсадида 42 та нодавлат 
олий ўқув юрти ташкил этилгани, хо-
рижий олийгоҳлар филиаллари сони 
эса 31 тага етганини алоҳида қайд 
этишни истар эдим.

Азиз юртдошлар!
Барчангиз яхши хабардорсиз, биз 

таълим тизимини янада ривожлан-
тириш масаласини Янги Ўзбекистон 
тараққиёт стратегияси доирасида 
амалга оширадиган энг асосий вази-
фаларимиздан бири сифатида белги-
лаб олганмиз.

Бизнинг мақсадимиз – Янги 
Ўзбекистоннинг мактаб бити-
рувчиси замонавий кўникма-
ларни эгаллаган, ахборот техно-
логияларини пухта ўзлаштир-
ган, креатив фикрлайдиган, 
мустақил қарор қабул қила ола-
диган, дунёқараши кенг шахс бў-
либ шаклланиши зарур.

Бу эзгу мақсадга эришиш учун мак-
табларнинг ўқув дастурлари, ўқитиш 
услуби, дарсликлар мазмунини туб-
дан қайта кўриб чиқиш бўйича бошла-
ган ишларимизни албатта мантиқий 
якунига етказамиз.

Барча ҳудудларимиз, айниқса, 
қиш лоқ жойларда мактаблар қуриш, 
уларни малакали педагог кадрлар би-
лан таъминлаш масалаларига усту-
вор аҳамият қаратамиз.

Ўқитувчи  ва домлалар, тарбиячи ва 
мураббийлар, илм-фан соҳаси ходим-
лари учун муносиб шароит яратиш, 
уларнинг машаққатли меҳнатини 
рағбатлантириш, моддий таъмино-
тини яхшилаш борасидаги ишлари-
миз янги босқичга кўтарилади.

Имконияти чекланган болалар 
учун инклюзив таълимни ҳар томон-
лама ривожлантирамиз.

Ҳаммамиз гувоҳмиз, бугун таъ-
лим-тарбия тизими бутун жамияти-
миз, халқимизнинг диққат-эътибо-
рида турибди. Соҳадаги ҳар бир ўзга-
риш юртдошларимиз ўртасида қизғин 
муҳокамаларга сабаб бўлмоқда.

Биз бундан буён ҳам халқимиз би-

лан маслаҳатлашган ҳолда, жамо-
атчилик фикрини атрофлича таҳ-
лил қилиб, эришган ютуқларимизни 
мус таҳкамлаш, йўл қўйилган хато ва 
камчиликларни тузатиш йўлидан бо-
рамиз.

Ҳеч кимга сир эмас, бугун дунё 
шафқатсиз рақобат майдонига айлан-
ган. Барча соҳаларда қандай кескин 
кураш кетаётганини ҳар биримиз 
кўриб турибмиз.

Ҳозирги замонда ҳамма жабҳа-
ларда илм, билим ва салоҳият сув 
билан ҳаводай зарурлиги, ҳар қайси 
давлат фақатгина шу асосда тараққи-
ётга эришиши, содда қилиб айтганда, 
инсон билак кучидан кўра илм кучи 
билан кўпроқ даромад ва обрў-эъти-
бор топиши мумкинлигини ҳамма-
миз яхши англаймиз.

Биз даврнинг мана шундай ўткир 
талабларидан келиб чиққан ҳолда, 
юртимизда ихтисослаштирилган 
мактабларнинг мутлақо янгича тар-
моғини ташкил қилдик. Ёшларни 
замонавий касб-ҳунарларга ўргата-
диган юзлаб масканлар, IT-парклар 
бун ёд этмоқдамиз.

Мана, буюк аллома бобомиз Абу 
Райҳон Беруний таваллудининг 1050 
йиллигини халқаро миқёсда кенг ни-
шонлаш бўйича қарор қабул қилдик. 
Хоразмда шонли аждодимиз Муҳам-
мад Хоразмий номида янги шаҳарча 
қуришга киришдик.

Буларнинг барчасидан кўзлаган 
мақсадимиз битта. У ҳам бўлса, Янги 
Ўзбекистоннинг янги берунийлари, 
янги хоразмийлари, ибн синолари ва 
фарғонийларини камолга етказиш, 
шу орқали жонажон Ватанимизни 
дунё миқёсида ривожланган, тинч, 
эркин ва фаровон мамлакатга айлан-
тиришдан иборат.

Сиз, азиз устоз ва мураббийлар бу-
гун мана шундай ўта масъулиятли 
жабҳада том маънода тарихий мис-
сияни адо этмоқдасиз. Чунки, Ватан 
ва халқ манфаати учун мардона кура-
шадиган, ўзининг қатъий ҳаётий по-
зициясига эга, ҳеч кимдан кам бўл-
маган ёшларни тарбиялаш – ҳақиқа-
тан ҳам ғоят эзгу ва улуғ вазифадир.

Барчангизга шу шарафли йўлда 
олиб бораётган олижаноб фаолиятин-
гизда ва шахсий ҳаётингизда янги 
ютуқ ва омадлар тилайман.

Хонадонларингизга доимо тинч-
лик-хотиржамлик, файзу барака ёр 
бўлсин!

Ҳамиша соғ-омон бўлинг, азиз 
устоз ва мураббийлар!

 
Шавкат МИРЗИЁЕВ,

Ўзбекистон Республикаси 
Президенти

Мамлакатимизда таълим тизимини халқаро стандартлар асо-
сида ривожлантириш, соҳага доир ислоҳотларни муваффақи-
ятли амалга ошириш, ўқув-тарбия жараёнига миллий ва илғор 
хорижий тажрибалар, инновацион педагогик ва ахборот-комму-
никация технологияларини кенг жорий этиш ишларига қўшган 
муносиб ҳиссаси, ўқувчиларга илм-фан асослари ва замонавий 
касб-ҳунарларни ўргатиш, уларнинг интеллектуал салоҳиятини 
юксалтириш, Янги Ўзбекистонни бунёд этиш ва Учинчи Ренес-
санс пойдеворини яратиш йўлидаги катта хизматлари, соғлом 
ва баркамол авлодни вояга етказиш, ёшларни она Ватанга меҳр 
ва садоқат, умуминсоний қадриятларга ҳурмат руҳида тарбия-
лашдаги ибратли фаолияти ҳамда ижтимоий ҳаётдаги фаол 
иштироки учун қуйидагилар фахрий унвон, орден ва медаллар 
билан тақдирлансин: 

«ЎЗБЕКИСТОН РЕСПУБЛИКАСИ ХАЛҚ ЎҚИТУВЧИСИ»
ФАХРИЙ УНВОНИ БИЛАН

Мустофоев Жуманазар Сафоевич – Бухоро давлат уни-
верситети Қоракўл академик лицейининг математика фани 
ўқитувчиси, Бухоро вилояти

Шамсидинов Абдуқодир Умарович – Марҳамат тумани-
даги 47-ихтисослаштирилган умумий ўрта таълим мактабининг 
кимё фани ўқитувчиси, Андижон вилояти

«ЎЗБЕКИСТОН РЕСПУБЛИКАСИДА 
ХИЗМАТ КЎРСАТГАН ХАЛҚ ТАЪЛИМИ ХОДИМИ»

ФАХРИЙ УНВОНИ БИЛАН
Мамадалиев Исомиддин Имомалиевич – Янгиқўрғон ту-

манидаги 5-умумий ўрта таълим мактабининг география ва 
биология фанлари ўқитувчиси, Наманган вилояти

Эшанкулов Баходир Ахмадалиевич – Ўрта Чирчиқ тума-
нидаги 124-имконияти чекланган болалар учун мактаб-интер-
нати тарбиячиси, Тошкент вилояти

«ЎЗБЕКИСТОН РЕСПУБЛИКАСИДА ХИЗМАТ 
КЎРСАТГАН ЁШЛАР МУРАББИЙСИ» 

ФАХРИЙ УНВОНИ БИЛАН
Богдасарова Татьяна Михайловна – Мирзо Улуғбек тума-

нидаги 49-умумий ўрта таълим мактабининг тарих фани ўқи-
тувчиси, Тошкент шаҳри

Уралов Абдували Тургунович – Гулистон туманидаги 
8-умумий ўрта таълим мактабининг мусиқа маданияти фани 
ўқитувчиси, Сирдарё вилояти

Форманов Шакир Касимович – Ўзбекистон Миллий уни-
верситетининг эҳтимоллар назарияси ва математик статистика 
кафедраси профессори

«ФИДОКОРОНА ХИЗМАТЛАРИ УЧУН» 
ОРДЕНИ БИЛАН

Байтемиров Асадулла Хаитбоевич – Зарбдор туманидаги 
25-ихтисослаштирилган умумий ўрта таълим мактабининг ма-
тематика фани ўқитувчиси, Жиззах вилояти

Тухлиев Нурислам – Ўзбекистон халқаро ислом академия-
сининг ислом иқтисодиёти ва молияси, зиёрат туризми кафед-
раси профессори

«МЕҲНАТ ШУҲРАТИ» ОРДЕНИ БИЛАН
Абдувалитов Ергаш Бураневич – Тошкент давлат педаго-

гика университетининг қозоқ тили ва адабиёти кафедраси мудири
Бакиров Абдували – Ангрен шаҳридаги 1-касб-ҳунар мак-

табининг махсус фан ўқитувчиси, Тошкент вилояти
Дададжанова Элеонора Абдувахабовна – Фарғона вило-

яти чет тилларни ўқитишга ихтисослаштирилган умумий ўрта 
таълим мактаб-интернати директори

Жалалова Нилуфар Абдирашидовна – Яккасарой тума-
нидаги 319-ихтисослаштирилган умумий ўрта таълим мактаби-
нинг информатика фани ўқитувчиси, Тошкент шаҳри

Кучкаров Абдулла Мадаминович – Шовот туманидаги 
Ал-Хоразмий номидаги Халқаро физика ва математика мак-
таб-интернатининг математика фани ўқитувчиси, Хоразм вилояти

Мардонова Нигора Ахаткуловна – Самарқанд имконияти 
чекланган шахслар учун ихтисослаштирилган касб-ҳунар мак-
таби тарбиячиси, Самарқанд вилояти

Махмудов Равшанбек Жалилович – Гулистон давлат уни-
верситетининг миллий ғоя, маънавият асослари ва ҳуқуқ таъ-
лими кафедраси профессори, Сирдарё вилояти

Менглиев Абдурахмон Жавлиевич – Қизириқ туманидаги 
14-умумий ўрта таълим мактабининг она тили ва адабиёт фани 
ўқитувчиси, Сурхондарё вилояти

Мирзабаев Серикбай Дауилбаевич – Нукус шаҳридаги 
2-касб-ҳунар мактабининг бош устаси, Қорақалпоғистон Рес-
публикаси

Рихсиев Мамуржон Акромович – Чилонзор туманидаги 
217-умумий ўрта таълим мактабининг технология фани ўқитув-
чиси, Тошкент шаҳри

Тошпулатов Бобир Буронович – Ғузор туманидаги 68-их-
тисослаштирилган умумий ўрта таълим мактаб-интернатининг 
физика фани ўқитувчиси, Қашқадарё вилояти

Турсунова Хурмат Тошевна – Когон туманидаги 3-умумий 
ўрта таълим мактаби директори, Бухоро вилояти

Халилова Мохира Кодировна – Нурота туманидаги 6-уму-
мий ўрта таълим мактабининг она тили ва адабиёт фани ўқи-
тувчиси, Навоий вилояти

II ДАРАЖАЛИ «СОҒЛОМ АВЛОД УЧУН» 
ОРДЕНИ БИЛАН

Адилова Шоира Мухаммадиевна – Оқолтин туманидаги 
«Баркамол авлод» болалар мактаби директори, Сирдарё ви-
лояти

Амирова Зувайда Шадмановна – Термиз шаҳридаги 
касб-ҳунар мактабининг информатика фани ўқитувчиси, Сур-
хондарё вилояти

Бабаджанов Хушнут – Урганч давлат университетининг рус 
тили ва адабиёти кафедраси профессори, Хоразм вилояти

Давлатова Манзура Асроровна – Кармана туманидаги 
«Begim Kids» нодавлат мактабгача таълим ташкилоти тарбия-
чи-услубчиси, Навоий вилояти

Елмуратов Бахитбай Куанишбаевич – Тахтакўпир тума-
нидаги 3-ихтисослаштирилган умумий ўрта таълим мактаби-
нинг мусиқа фани ўқитувчиси, Қорақалпоғистон Респуб ликаси

Жуманиязова Мухаббат Болтаевна – Муҳаммад Ризо 
Огаҳий номидаги ижод мактабининг она тили ва адабиёт фани 
ўқитувчиси, Хоразм вилояти

Жўраева Ҳидоят Шодиевна – Навбаҳор туманидаги 
16-умумий ўрта таълим мактабининг бошланғич синф ўқитув-
чиси, Навоий вилояти

Заиров Джура Ташпулатович – Спорт яккакурашлари 
бўйи  ча республика олий спорт маҳорати мактабининг оғир ат-
летика бўйича мураббийси

Исақова Адолат Валиевна – Норин туманидаги 37-умумий 
ўрта таълим мактабининг кимё фани ўқитувчиси, Наманган ви-
лояти

Исмаилова Шоира Пулатовна – Тошкент шаҳридаги 
Халқаро Вестминстер университети академик лицейининг ин-
форматика фани ўқитувчиси

Казабаева Озода Алимухамедовна – Паркент туманидаги 
25-умумий ўрта таълим мактабининг бошланғич синф ўқитув-
чиси, Тошкент вилояти

Куватова Дилнавоз Намазовна – Қарши шаҳридаги 
46-мактабгача таълим ташкилоти тарбиячиси, Қашқадарё ви-
лояти

Мамажонова Мухаббатхон Махкамовна – Қўштепа тума-
нидаги 30-умумий ўрта таълим мактабининг бошланғич синф 
ўқитувчиси, Фарғона вилояти

Мирзаева Равшаной Хурбаевна – Пахтаобод туманидаги 
1-касб-ҳунар мактаби директори, Андижон вилояти

Мисирова Манзура Абдумажитовна – Дўстлик туманидаги 
3-умумий ўрта таълим мактабининг она тили ва адабиёт фани 
ўқитувчиси, Жиззах вилояти

Олимова Зевар Султоновна – Вобкент саноат ва транс-
порт техникумининг махсус фан ўқитувчиси, Бухоро вилояти

Рахмонова Хусния Усмоновна – Пайариқ туманидаги 
«Happy Dreams House» нодавлат мактабгача таълим ташки-
лоти раҳбари, Самарқанд вилояти

Сабирова Доно Илхамжоновна – Яккасарой туманидаги 
«Лидер болалар мактаби» нодавлат таълим ташкилотининг 
бошланғич синф ўқитувчиси, Тошкент шаҳри

Саидова Гулбаҳор Худайбергановна – Амударё тумани-
даги 5-умумий ўрта таълим мактабининг француз тили фани 
ўқитувчиси, Қорақалпоғистон Республикаси

Собирова Муяссархон Парпибаевна – Бекобод тумани-
даги 2-мактабгача таълим ташкилоти тарбиячиси, Тошкент ви-
лояти

Шаймуратова Диляра Рашидовна – Мирзо Улуғбек тума-
нидаги 71-умумий ўрта таълим мактабининг бошланғич синф 
ўқитувчиси, Тошкент шаҳри

«ДЎСТЛИК» ОРДЕНИ БИЛАН
Адилова Машкура Насировна – Қибрай туманидаги 

30-умумий ўрта таълим мактабининг физика фани ўқитувчиси, 
Тошкент вилояти

Азимов Мумин Усманович – Кўкдала туманидаги Чироқчи 
педагогика коллежи директори, Қашқадарё вилояти

Аннаев Тухташ Жураевич – Термиз давлат университети-
нинг Ўзбекистон тарихи ва манбашунослик кафедраси катта 
ўқитувчиси, Сурхондарё вилояти

Ахмедов Ашраф – Ўзбекистон Республикаси Фанлар ака-
демиясининг Шарқшунослик институти шарқ халқлари фани 
ва маданияти тарихи бўлими бошлиғи

Дусова Зухра Махмудовна – Томди туманидаги 1-оилавий 
болалар уйи тарбиячиси, Навоий вилояти

Журавлева Ольга Анатольевна – Пахтакор туманидаги 
2-умумий ўрта таълим мактабининг математика фани ўқитув-
чиси, Жиззах вилояти

Кадиримбетова Салима Расбергеновна – Нукус тумани-
даги 22-умумий ўрта таълим мактабининг қорақалпоқ тили ва 
адабиёти фани ўқитувчиси, Қорақалпоғистон Республикаси

Камбаралиев Таиржон Нурматович – Учқўрғон тумани-
даги 6-ихтисослаштирилган умумий ўрта таълим мактаб-ин-
тернатининг математика фани ўқитувчиси, Наманган вилояти

Маматхалилова Гулбахар Садировна – Жалақудуқ ту-
манидаги 29-умумий ўрта таълим мактабининг қирғиз тили ва 
адабиёти фани ўқитувчиси, Андижон вилояти

Нозадзе Тамара Васильевна – Яшнобод туманидаги 
166-умумий ўрта таълим мактабининг жисмоний тарбия фани 
ўқитувчиси, Тошкент шаҳри

Нуруллаева Нигора Назировна – Урганч давлат универ-
ситети академик лицейининг немис тили фани ўқитувчиси, Хо-
разм вилояти

Плазинская Марина Станиславна – В.Успенский номи-
даги Республика ихтисослаштирилган мусиқа мактабининг му-
сиқа назарияси бўлими ўқитувчиси

Рахматуллаева Элвира Раилевна – Бухоро шаҳридаги 
«Тhe Knowledge Academy» нодавлат таълим ташкилотининг 
бошланғич синф ўқитувчиси, Бухоро вилояти

Рузиева Лариса Рахимовна – Самарқанд шаҳридаги 
1-имконияти чекланган болалар учун мактаби директори, Са-
марқанд вилояти

Тугушева Зулфия Фанилевна – Марғилон шаҳридаги 
6-ихтисослаштирилган умумий ўрта таълим мактабининг не-
мис тили фани ўқитувчиси, Фарғона вилояти

Уразбаева Мавлюда Анваровна – Тошкент шаҳридаги 
«Баркамол авлод» болалар мактабининг тўгарак раҳбари

«ШУҲРАТ» МЕДАЛИ БИЛАН
Абилкасимов Акмал Бектурдиевич – Абу Али ибн Сино 

номидаги ихтисослаштирилган мактабнинг кимё фани ўқитув-
чиси

Алимова Гулчехра Гафуровна – П.Беньков номидаги 
Рес публика ихтисослаштирилган рассомлик мактабининг ли-
бослар дизайни фани ўқитувчиси

Атабоева Севара Мамасалиевна – Тошкент шаҳридаги 
Президент мактабининг инглиз тили фани ўқитувчиси

Бозоров Сайфулло Садуллаевич – Миришкор тумани-
даги 21-ихтисослаштирилган умумий ўрта таълим мактаби-
нинг математика фани ўқитувчиси, Қашқадарё вилояти

Ботирова Гузалхон Турдиевна – Халқ таълими вазирлиги 
тасарруфидаги табиий фанларга ихтисослаштирилган умумий 
ўрта таълим мактабининг биология фани ўқитувчиси

Давлатов Носиржон Эргашалиевич – Қува туманидаги 
49-умумий ўрта таълим мактабининг инглиз тили фани ўқитув-
чиси, Фарғона вилояти

Дониёров Содиқ Ҳолиқович – С.Сирожиддинов номидаги 
республика академик лицейининг кимё фани ўқитувчиси

Жуманиёзов Эркабой Рахмонович – Янгиҳаёт тумани-
даги 8-умумий ўрта таълим мактабининг физика фани ўқитув-
чиси, Тошкент шаҳри

Икромов Ғолибжон Толибжонович – Шайхонтоҳур тума-
нидаги 102-ихтисослаштирилган умумий ўрта таълим макта-
бининг кимё фани ўқитувчиси, Тошкент шаҳри

Ўзбекистон Республикаси Президентининг
Ф А Р М О Н И

ЎҚИТУВЧИ ВА МУРАББИЙЛАР КУНИ МУНОСАБАТИ БИЛАН 
ТАЪЛИМ-ТАРБИЯ ТИЗИМИДА АЛОҲИДА ЎРНАК КЎРСАТГАН 
ХОДИМЛАРДАН БИР ГУРУҲИНИ МУКОФОТЛАШ ТЎҒРИСИДА

Каримова Фарида Азатбаевна – Оҳангарон туманидаги 
27-умумий ўрта таълим мактабининг тарих фани ўқитувчиси, 
Тошкент вилояти

Кдирбаева Лала Абдикадировна – Қўнғирот туманидаги 
43-умумий ўрта таълим мактабининг ўзбек тили ва адабиёти 
фани ўқитувчиси, Қорақалпоғистон Республикаси

Қаршибоева Маъмура Амиркуловна – Шароф Рашидов 
туманидаги «Мубинабону» оилавий болалар уйи раҳбари, 
Жиззах вилояти

Қурбонов Бобурмирзо Хошимжонович – Бувайда тума-
нидаги 2-ихтисослаштирилган умумий ўрта таълим мактаб-ин-
тернатининг кимё фани ўқитувчиси, Фарғона вилояти

Мамадалиева Мухайё Убайдуллаевна – Учкўприк тума-
нидаги 27-мактабгача таълим ташкилоти тарбиячиси, Фарғона 
вилояти

Сапарова Дилшода Адашевна – Тайлоқ туманидаги 8-уму-
мий ўрта таълим мактабининг география фани ўқитувчиси, Са-
марқанд вилояти

Сафаров Рустам Дусиёрович – Яшнобод туманидаги 
77-ихтисослаштирилган кўзи ожизлар мактаб-интернати ди-
ректори, Тошкент шаҳри

Субхонов Нурмурод Ҳайдарович – Ромитан туманидаги 
41-ихтисослаштирилган умумий ўрта таълим мактабининг био-
логия фани ўқитувчиси, Бухоро вилояти

Токумбетов Шавкат Каипназарович – Тўрткўл туманидаги 
63-умумий ўрта таълим мактабининг физика фани ўқитувчиси, 
Қорақалпоғистон Республикаси

Тусматов Ойбек Ғафурович – Избоскан туманидаги 
14-умумий ўрта таълим мактабининг жисмоний тарбия фани 
ўқитувчиси, Андижон вилояти

Улуғбердиева Гулчеҳра Алиқуловна – Навоий давлат кон-
чилик ва технологиялар университети академик лицейининг 
математика фани ўқитувчиси, Навоий вилояти

Умарова Мухайё Шамшидиновна – Уйчи туманидаги 
30-мактабгача таълим ташкилоти тарбиячиси, Наманган вило-
яти

Умрзаков Сарварбек Мухамадович – Бўстон туманидаги 
48-ихтисослаштирилган умумий ўрта таълим мактабининг ма-
тематика ва информатика фанлари ўқитувчиси, Андижон ви-
лояти

Ўталов Лутфулла Нарзуллаевич – Ғаллаорол туманидаги 
19-умумий ўрта таълим мактабининг физика фани ўқитувчиси, 
Жиззах вилояти

Фузаилова Хулкар Эргашевна – Жомбой туманидаги 
18-умумий ўрта таълим мактабининг математика фани ўқитув-
чиси, Самарқанд вилояти

Хаитов Хусниддин Хасанович – Ҳалима Худойбердиева 
номидаги ижод мактабининг она тили ва адабиёт фани ўқитув-
чиси, Сирдарё вилояти

Хамдамова Мухайё Сохибназаровна – Бектемир тумани-
даги 293-умумий ўрта таълим мактабининг биология фани ўқи-
тувчиси, Тошкент шаҳри

Хасанова Айдин Бектурдиевна – Гурлан туманидаги 6-их-
тисослаштирилган умумий ўрта таълим мактабининг кимё 
фани ўқитувчиси, Хоразм вилояти

Худайберганова Мухайё Сабировна – Урганч шаҳридаги 
1-касб-ҳунар мактабининг ишлаб чиқариш таълими устаси, Хо-
разм вилояти

Хусанова Зумрад Нозимжоновна – Миробод туманидаги 
«Excellence Education Group» нодавлат таълим ташкилоти раҳ-
бари, Тошкент шаҳри

Ҳайдаров Ўктам Хазратович – Қоракўл туманидаги 53-уму-
мий ўрта таълим мактабининг математика фани ўқитувчиси, 
Бухоро вилояти

Шарапов Тўра Неъматович – Яккабоғ туманидаги 40-уму-
мий ўрта таълим мактабининг информатика фани ўқитувчиси, 
Қашқадарё вилояти

Юлдашова Барчиной Нуриллаевна – Конимех туманидаги 
2-умумий ўрта таълим мактабининг мусиқа фани ўқитувчиси, 
Навоий вилояти

Ўзбекистон Республикаси
   Президенти          Ш.МИРЗИЁЕВ
Тошкент шаҳри,
2022 йил 28 сентябрь

Пойтахтимизнинг сўлим гў-
шаларидан бири саналган «Адиб-
лар хиёбони»да бўлиб ўтган 
мазкур тадбирда Ўзбекистон 
Рес публикаси Олий Мажлиси 
Қонунчилик палатаси, Ўзбекис-
тон Республикаси ИИВ ХПББ, 
Халқ таълими вазирлиги, Ўзбе-
кистон Мусулмонлари идораси, 
Олий Мажлис Қонунчилик па-
латаси ҳузуридаги «Ёшлар пар-

ламенти» аъзолари, партиянинг 
«Аёллар қаноти» аъзолари, пар-
тиянинг фаол хотин-қизлари 
ҳамда ОАВ вакиллари иштирок 
этишди.

Тадбирда юртимизда хо-
тин-қизларнинг илм олиш лари 
учун яратилган имкониятлар, 
ислом динида аёлларнинг илмли 
бўлишининг аҳамияти ҳамда ои-
лалардаги маънавий-ахлоқий му-

ҳитни мус  таҳкамлаш хусусида 
сўз юритилди.

Мамлакатимизда хотин-қиз-
ларни илмий фаолиятга кенг 
жалб этиш, уларнинг дасту-
рий ишланмалари, иннова-
цион ғоя ларини қўллаб-қувват-
лаш борасида салмоқли ишлар 
амалга оширилмоқда. Бугун 
ҳам хотин-қизларимиз фарзанд 
тарбия сида, турли соҳаларда, 
маҳаллаларда фидойилик кўр-
сатмоқда.

Сўнгги беш йилнинг ўзида хо-
тин-қизларнинг ҳуқуқий мав-
қеини юксалтириш, оила инс-
титутини ҳимоя қилишга қа-

ратилган кўплаб қонунлар, 
Пре зидент фармон ва қарор-
лари қабул қилинди ҳамда улар 
амалий жиҳатдан ҳаётга татбиқ 
этилмоқда.

Жумладан, жорий йилнинг 1 
март санасида давлатимиз раҳ-
бари томонидан ўтказилган ви-
деоселектор йиғилишида 2022-
2026 йилларга мўлжалланган 
Хотин-қизлар таълимини қўл-
лаб-қувватлаш дастури ишлаб 
чиқилиши, дастур доирасида, 
пойтахтимизда асосан хо-
тин-қизларни ўқитиш учун дав-
лат-хусусий шерикчилик асо-
сида тўқимачилик соҳасида 

алоҳида университет ташкил 
этилиши ҳамда пахта-тўқимачи-
лик ва пиллачилик кластерлари 
иштирокида жойларда универ-
ситетнинг техникумлари очи-
лиши белгиланди.

Янги ўқув йилидан бошлаб 
таълим контрактларини тўлаш 
учун қизларга илк маротаба 7 
йил муддатга фоизсиз кредит 
бериш жорий қилинди. Магис-
тратурада ўқиётган қизларнинг 
контракт пуллари тўлиқ бюджет-
дан қоплаб бериладиган бўлди. 
Шунингдек, эҳтиёжманд оила ва-
киллари, ота ёки онасини йўқот-
ган талаба қизларнинг таълим 
контракти маҳаллий бюджетдан 
тўланиши белгиланди.

Жамиятимизда олима аёл-
лар улушини сезиларли ошириш 
учун докторантура йўналишида 
хотин-қизлар учун ҳар йили ка-
мида 300 тадан мақсадли квота 
ажратилиши таъкидланди.

Шунингдек, ҳукумат қарори 
билан ота-онаси ёки уларнинг 
биридан айрилган муҳтож қиз-

лар, боқувчиси йўқ ёлғиз аёллар 
олий таълим олишларини мод-
дий жиҳатдан қўллаб-қувват-
лаш тартиби тўғрисидаги низом 
тасдиқланган. Низомга кўра, Қо-
рақалпоғистон Республикаси Ва-
зирлар Кенгаши, вилоятлар ва 
Тошкент шаҳар ҳокимликлари 
2021/2022 ўқув йилидан бошлаб 
ҳар йили ўзларининг ҳудудла-
ридан ўқишга кирган 25 нафар-
дан ҳамда 2-4-курсларда ўқиёт-
ган 75 нафар (ҳар бир курсдан 
– 25 нафардан), жами 100 нафар 
хотин-қизлар учун тўлов-кон-
тракт суммасини тўрт ўқув йи-
лининг якунланишига қадар 
тўлаб беради. Молиявий барқа-
рор давлат ОТМ томонидан улар-
нинг кенгашлари қарорига муво-
фиқ, 50 нафаргача хотин-қизлар 
биринчи ўқув йилида бепул ўқи-
тилади.

«Адолат» СДПнинг Сайлов-
олди дастурида жамиятнинг 
ижтимоий-сиёсий ҳаётида хо-
тин-қизлар фаоллиги ва ролини 
ошириш, уларнинг ижтимоий 

ҳимоясини мустаҳкамлаш, аёл-
ларни пассив кузатувчи эмас, 
балки мамлакатда рўй бераёт-
ган демократик ўзгаришларнинг 
фаол ва ташаббускор иштирок-
чисига айлантириш, жамият ва 
давлат ҳаётининг барча жабҳа-
ларида гендер тенг ҳуқуқлигига 
эришиш, хотин-қизларнинг қо-
нуний ҳуқуқ ва манфаатларини 
таъминлаш, иқтидорли ҳамда 
юқори малакали хотин-қиз-
ларни давлат бошқаруви ва сиё-
сатга фаол жалб этиш, аёллар ва 
болаларга нисбатан зўравонлик-
нинг олдини олиш, муҳожирлар-
нинг меҳнат ҳуқуқларини ҳимоя 
қилиш асосий вазифа қилиб бел-
гиланганлиги бежиз эмас.

Тадбир якунида давра суҳба-
тида фаол иштирок этган бир гу-
руҳ хотин-қизларга партиянинг 
эсдалик совғалари топширилиб, 
келгусида амалга оширилиши 
режалаштирилаётган ишлар юза-
сидан келишиб олинди.

«Адолат» СДП Матбуот хизмати

ИЛМЛИ, МАЪРИФАТЛИ АЎЛ – ИЛМЛИ, МАЪРИФАТЛИ АЎЛ – 
МАМЛАКАТ ТАЯНЧИ, МИЛЛАТ ТАРБИЯЧИСИ

Давра суҳбати
Бугун жамиятимиз ҳаётида хотин-қизларимиз ролини 

ошириш, ҳукуматимиз томонидан уларнинг ҳуқуқ ва манфа-
атларини таъминлаш, жамиятда қадри ва қаддини кўтариш 
мақсадида изчил ислоҳотлар амалга оширилмоқда. Айнан 
шу мақсад йўлида «Адолат» СДП Сиёсий Кенгаши Марка-
зий аппарати, Ўзбекистон Республикаси Олий Мажлиси Қо-
нунчилик палатаси билан ҳамкорликда мамлакатимизнинг 
сиёсий ҳаётида аёлларнинг фаоллигини ошириш, уларни 
илмли ва маърифатли қилиш борасидаги ислоҳотларни 
янада кенгайтириш, жамият ривожига дахлдорлик ҳиссини 
кучайтириш ҳамда уларнинг фаровон турмуш кечириши 
учун зарур шарт-шароитларни яратиш ва энг асосийси 
барча давлат ислоҳотларида уларнинг иштирокини таъмин-
лашга эришиш мақсадида «Илмли, маърифатли хотин-қиз-
лар – мамлакат келажагининг мустаҳкам пойдевори» мавзу-
сида давра суҳбати ташкил этилди.

“Адолат” СДП эркин ва адо-
латли фуқаролик жамиятига 
асос ланган ҳуқуқий-демокра-
тик давлат қуриш билан боғ-

лиқ саъй-ҳаракатларни қўллаб-қув-
ватлайди. Шундан келиб чиқиб, амал-
даги Асосий қонунимизнинг тегишли 
боб ва моддаларини замон талаблари 
асосида такомиллаштиришга қара-
тилган жамиятни демократлашти-
риш ҳамда инсон ҳуқуқ ва эркинлик-
лари билан боғлиқ таклифлар билан 
иштирок этиб келмоқда.

Биз социал-демократик партия си-
фатида Конституцияга “Ўзбекистон 
ижтимоий давлат” деган норма ки-
ритилишини нафақат қўллаб-қув-
ватлаймиз, балки олқишлаймиз. 
Зеро, аҳолининг ижтимоий кўмакка 
муҳтож қатламларини қўллаб-қув-
ватлаш, ишсизликка қарши курашиш, 
ёш тадбиркорларга ёрдам кўрсатиш, 
аҳоли даромадларининг доимий ўси-
шини қўллаб-қувватлаш, таълим, соғ-
лиқни сақлаш ва маънавий-мада-
ний ривожланишни таъминлаш, жа-
миятдаги ижтимоий тенгсизликни 
юмшатиш, ижтимоий суғурта тизи-
мини кенг йўлга қўйиш, имтиёзларни 
қайта тақсимлаш орқали муносиб 
турмуш шароитини яратиш ва ижти-
моий хизматлар кўрсатиш партиявий 
қарашларимиз сирасига киради.

Очиғи, ижтимоий давлат сиёсати 
мамлакатимизда қизғин бошланган. 
Сўнгги йилларда олиб борилаётган 
халқчил сиёсатнинг мазмун-моҳи-
яти ана шу тамойилга тўлиқ мос ке-
лади. Давлат бюджетининг қарийб 
50 фоизи ижтимоий соҳага йўнал-
тирилгани, “Темир дафтар”, “Аёллар 
дафтари” ва “Ёшлар дафтари” каби 
ижтимоий ҳимоянинг кафолатли ти-
зими яратилгани туфайли эҳтиёж-
манд, кам таъминланган ва кўмакка 
муҳтож оилалар, юртдошларимиз 
турмуш тарзида туб ўзгаришлар куза-
тилмоқда. 

“Адолат” социал-демократик пар-
тияси суд ҳокимияти мустақиллиги, 

қонунлар ва суд қарорлари одиллиги, 
Конституция ва қонунлар, инсон 
ҳуқуқлари устуворлигининг, корруп-
цияга қарши курашишнинг конститу-
циявий асосларини мустаҳкамлашга 
қаратилган таклифларни билдирган. 
Тиббиёт ходимлари ва педагоглар-
нинг мақомини белгилаш ҳамда ма-
лакали тиббий хизматлар билан бир-
галикда сифатли таълим бериш маса-
лаларига катта эътибор қаратилган. 
Бундан ташқари, ер усти ва ер ости 
бойликларига бўлган ҳуқуқ, инсон 
қадр-қиммати, ҳуқуқлари, эркинли-
клари ва қонуний манфаатлари, мам-
лакатда миллатлар ва элатлараро то-
тувликни кучайтириш, маҳалланинг 
ўрни ва мақомини ошириш, келажак 
авлодларга анъанавий инсоний қад-
риятларни асраб-авай лаган ҳолда 
етказиш, оила институтининг аҳа-
мияти, ёшлар ва гендер сиёсатини, 
рақамли ҳамда инновацион иқтисо-
диётни ривожлантириш, иқтисодиёт 
ва ижтимоий соҳага инвестициялар 
ҳажмини кенгайтириш масалаларига 
ҳам алоҳида урғу берилган.

“Адолат” социал-демократик пар-
тияси ўзининг электорати билан ҳам-
фикрликда халқнинг фикр ва мақ-
садлари рўёбини Конституциянинг 
нормаларида акс эттиришни мақ-
сад қилган. Ташкил этилган тадбир-
ларда Конституцияга жами 2698 та 
таклифлар йиғиб олиниб умумлашти-
рилди. Таклифлар беришда 2500 дан 
ортиқ иштирокчи фаол бўлди. Конс-
титуцияга берилган таклифлар пар-
тия Марказий аппарати томони-
дан умумлаштирилиб, энг мақбул ва 
ўринли деб топилган таклифлар Oлий 
Мажлисдаги фракциямизга тақдим 
этилди.

Мазкур таклифлардан қуйидаги 
мисолларни келтириб ўтмоқчиман:

Конституциямизнинг 20-модда-
сида инсоннинг ҳуқуқ ва эркинлик-
лари фақат қонун билан ва бошқа 
шахсларнинг ҳуқуқ ва эркинликла-
рини, шунингдек, жамоат хавфсизли-

гини ва тартибини таъминлаш учун 
зарур бўлган доирада чекланиши 
мумкинлиги белгилаб қўйилмоқда. 
Таъкидлаш жоизки, “Адолат” партия-
 си ҳамиша жамиятда қонун устувор-
лиги ва адолат тамойиллари қарор 
топиши ҳамда инсон ҳуқуқ ва ман-
фаатлари, унинг қадр-қимматини 
янада самарали таъминлаш учун 
курашиб келган. Шу нуқтаи назар-
дан, 20-моддага киритилаётган маз-
кур тўлдириш партиямиз томони-
дан қўллаб-қувватланди. Зеро, маз-
кур норманинг Конституциямизда 
акс эттирилиши фуқароларимизнинг 
ҳуқуқлари ҳимояси ва хавфсизли-
гини таъминлаш учун муҳим аҳами-
ятга эга.

Конституциянинг 21-моддаси би-
ринчи қисмига кўра “Ўзбекистон Рес-
публикасининг бутун ҳудудида ягона 
фуқаролик ўрнатилади” деб белги-
ланган, унга қўшимча равишда “Ўзбе-
кистон Республикасининг бутун ҳу-
дудида ягона фуқаролик ўрнатилади 
ва фуқаролар Ўзбекистонлик деб ата-
лади” деган норма қўшиш таклифи 
берилган.

Шунингдек, Конституциямизнинг 
22-моддаси давлатнинг хорижда 
яшаётган фуқаролар ва ватандошлар 
билан алоқаларни сақланиб қолиши 
ҳамда ривожланиши тўғрисида 
ғамхўрлик қилиши ҳақидаги норма 
билан тўлдирилмоқда.

Тан олиш керакки, охирги пайт-
ларда хориждаги ватандошлар билан 
ҳамкорлик қилиш, уларга ғамхўрлик 
кўрсатиш ташқи сиёсатимизнинг 
муҳим йўналишларидан бирига ай-
ланди. Ва бу жуда табиий. Чунки ҳо-
зирда Ўзбекистоннинг бир неча мил-
лион фуқароси турли сабабларга кўра 
хорижда. Айримлари турли давлат 
ва ҳудудларда ҳалол меҳнат қилиб, 
ўз ризқини топмоқда, кўплаб ёшлар 
дунёнинг турли таълим муассаса-
ларида таҳсил олмоқда. Ватан эса ўз 
фуқароларини қаерда ва қандай ҳо-
латда бўлишидан қатъи назар, ҳимоя 
қила олиши жуда муҳим.

Конституциямизнинг 25-мод-
дасига киритилаётган қўшимча-
лар, яъни шахсни ушлаб туришга, 
ҳибсга олишга ва ҳибсда сақлашга 
ёки озодликни бошқача тарзда 
чеклашга фақат суднинг қарорига 
кўра йўл қўйилиши мумкинлиги; 
суднинг қарорисиз ҳеч ким қирқ 
саккиз соатдан кўп муддат ушлаб 
турилиши мумкин эмаслиги; агар 
ҳибсга олиш ёки озодликни бош-
қача тарзда чеклаш тўғрисидаги қа-
рор белгиланган муддатда суд то-
монидан қабул қилинмаса, шахс 
дарҳол озод қилиниши лозимлиги 
ҳақидаги тўлдиришлар ҳам партия-
миз аъзолари томонидан тўлиқ қўл-
лаб-қувватланди.

Киритилаётган ўзгартириш ва қў-
шимчалар биринчи навбатда фуқа-
ролар ҳуқуқларининг суд томонидан 
ҳимоя қилишнинг ҳуқуқий кафолат-
ларини янада мустаҳкамлашга, “Ха-
беас корпус” институтини кенгайти-
ришга, қолаверса, суд-ҳуқуқ ислоҳот-
ларининг устувор йўналиш ларидан 
бўлган жиноят ва жиноят процессуал 
қонунчилигини янада демократ-

лаштириш ва либераллаштиришга 
хизмат қилади.

Конституциянинг 26-моддаси би-
ринчи қисмига кўра “Жиноят содир 
этганликда айбланаётган ҳар бир 
шахснинг иши судда қонуний тар-
тибда, ошкора кўриб чиқилиб, унинг 
айби аниқланмагунча у айбдор ҳи-
собланмайди. Судда айбланаётган 
шахсга ўзини ҳимоя қилиш учун 
барча шароитлар таъминлаб бери-
лади”. Таклифда эса “Айбланаётган” 
тушунчасини “гумонланаётган” ту-
шунчасига ўзгартириш таклифи бе-
рилган. Яъни “Жиноят содир этган-
ликда гумонланаётган ҳар бир шахс-
нинг иши судда қонуний тартибда, 
ошкора кўриб чиқилиб, унинг айби 
аниқланмагунча у айбдор ҳисоблан-
майди”, деб белгиланиши керак. Ман-
тиқан ўйлаб кўрадиган бўлсак ҳам 
шахснинг айби аниқланмагунча у 
айбдор ҳисобланмайди, шу сабабли 
ҳам шахсга нисбатан айб аниқлан-
гандан кейин суд томонидан айб-
дор деб топилади. Шу моддада “битта 
ҳуқуқбузарлик учун икки маротаба 
жавобгарликка тортилиши мумкин 
эмас” ҳамда “Қонунчилик ўзгариши 
сабабли енгиллаштирувчи норма-
лар орқага қайтиш кучига эга бўлиб, 
оғирлаштирувчи нормалар кучга 
кирганидан сўнг қўлланилади” 
бандларини киритиш таклиф қи-
линган.

Конституциянинг 40-моддасида 
“Ҳар бир инсон малакали тиббий хиз-
матдан фойдаланиш ҳуқуқига эга” 
деб белгиланган нормага ижтимоий 
ҳимояга муҳтож аҳоли қатламла-
рини инобатга олган ҳолда “Давлат 
аҳоли соғлиғини сақлаш юзасидан 
зарур чораларни кўради” деган қў-
шимча киритиш тарафдоримиз. 

Конституциянинг 41-моддасига 
давлатнинг функцияларига нафақат 
таълим, балки тарбия бериш масала-
ларини ҳам тасдиқлаб қўйиш ва қў-
шимча равишда ўқитувчи мақоми 
тўғрисидаги бандни киритиш за-
рур. Унга кўра “Ўқитувчи-педагог-
ларнинг ижтимоий-иқтисодий мав -
қеи, ижтимоий ҳимояси давлат 
муҳофазасидадир, уларнинг шаъни, 
қадр-қимматини камситиш, соғ-
лиғига путур етказиш ва касбий-пе-
дагогик фаолиятига асоссиз равишда 
аралашиш қонунга мувофиқ жиноий 
жавобгарликка сабаб бўлиши” белги-
лаб қўйилиши лозим.

Партия ходимлари ва электорати-
нинг шу каби халқ манфатлари йў-
лида хизмат қиладиган таклифлари 
партия миз орқали Конс титуциямизни 
ислоҳ қилиш бўйича комиссия  га Олий 
Мажлис Қонунчилик палатаси депу-
татларининг “Адолат” СДП фракция-
 си орқали юборилди.

Ишончимиз комилки, янгиланаёт-
ган Конституция мамлакатимизнинг 
узоқ муддатли тараққиёт стратегия-
лари, юртимиз ва халқимизнинг эр-
танги фаровон ҳаёти учун мустаҳкам 
ҳуқуқий асос ва ишончли кафолат 
яратади. Ўзбекистон халқи Консти-
туцияга киритиш таклиф этилаётган 
янги норма ва қоидаларни англаб, 
қалбидан ўтказиб, уларга холис ва 
ҳаққоний муносабат билдиради.

АДОЛАТЛИ ФУЈАРОЛИК АДОЛАТЛИ ФУЈАРОЛИК 
ЖАМИЯТИ САРИЖАМИЯТИ САРИ

Депутатлик гуруҳларида
Халқ депутатлари Бухоро вилоят Кенгашидаги “Адолат” СДП 

депутатлик гуруҳи аъзолари томонидан ўз сайлов округ ларига 
қарашли ҳудудларда мунтазам ўтказилаётган халқ билан юз-
ма-юз мулоқотлар чоғида фуқароларни қийнаб келаётган муам-
молар атроф лича ўрганилиб, уларни бартараф этиш чоралари 
кўрилмоқда.

Мухтасар ЗОҲИДОВА,
Бухоро вилоят кенгаши матбуот котиби

Барчамизга яхши маълумки, иқтисодий ривож-
ланган давлатларда ёшлар тарбиясига алоҳида эъти-
бор қаратилган. Чунки, жисмонан соғлом ва ақлан 
салоҳиятли ёшлар ўз юртининг қудрати ва рав-
нақига замин ярата олиши ҳеч биримизга сир эмас. 

Лола САЙИДОВА,
Самарқанд вилоят кенгаши матбуот котиби

“Адолат” СДП Самарқанд 
вилоят кенгаши томони-
дан Нуробод туманидаги 11- 
ҳамда 10-сонли умумтаъ-
лим мактабларида пар-
тиянинг “Ватан келажаги 
ёшлар қўлида” лойиҳаси 
дои расида “Ёшларга эъти-
бор – келажакка эътибор” 
мавзусидаги тадбир дои-

расида ана шу масалалар 
ҳақида сўз юритилди.

Тадбир доирасида мам-
лакатимизда ёшларни қўл-
лаб-қувватлаш, уларнинг 
иқтидорини намоён этишга 
кўмаклашиш, ҳар бир соҳада 
баркамол инсон бўлиб 
улғайишлари учун ярати-
лаётган имкониятлар, ушбу 

ислоҳотларга ка-
марбаста бўлаёт-
ган “Адолат” СДП 
Сайловолди дас-
турида белгилан-
ган мақсад ва ва-
зифалардан ке-
либ чиққан ҳолда 
амалга оширила-
ётган лойиҳалар 
борасида маъру-
залар қилинди. 
Шунингдек, “Адо-

лат” СДП Самарқанд ви-
лоят кенгаши раиси Муҳиба 
Бобобекова ташаббуси би-
лан ёшларнинг илм-фанга, 
таълимга қизиқиш ларини 
ошириш, уларни рағбатлан-
тириш мақсадида яна бир 
лойиҳа – “Қилич бобо сти-
пендияси” жорий этилгани 
маълум қилинди.  Ушбу 

стипендия мактаб педаго-
гик жамоаларининг такли-
фига биноан йилнинг ҳар 
чораги якунлари бўйи  ча 
икки мактабдан олти на-
фар ўқувчига ўқув йили да-
вомида тўрт маротаба, ўқув 
йили якунлари бўйича эса 
аъло баҳоларга ўқиган энг 
фаол ўқувчиларга бериб бо-
рилади. 

Ушбу янги ғоя ва амалий 
ҳаракат тадбир иштирок-
чилари томонидан қизғин 
кутиб олинди. Айниқса, бу 
янгилик мактаб ўқувчи-
ларида катта қизиқиш уй-
ғотди. Тадбирда сўз олган 
ўқитувчилар, ота-оналар то-
монидан янги амалиёт, ал-
батта, ўқувчиларнинг янада 
кўпроқ билим олиш ларига, 
изланишларига, ўз қобили-

ятларини намоён этишла-
рига асос бўлиши таъкид-
ланди. 

Тадбир давомида мактаб 
ўқувчилари билан дўстона 
учрашув ташкил этилди. 
Ўқувчиларнинг амалий фан-
лар ва спорт турларига қи-
зиқишлари юқори. Мактаб 
ўқувчилари томонидан тай-
ёрланган кўй-қўшиқ ҳамда 
бадиий чиқиш лар тадбирга 
ўзгача завқ бағиш лади. Тад-
бир сўнг гида партия вилоят 
кенгаши раиси М.Бобобекова 
томонидан ҳар икки мактаб 
кутубхонасига 500 га яқин 
бадиий адабиётлар тақ-
дим этилди. Тадбирда фаол 
иштирок этган ёшларга 
партиянинг эсдалик совға-
лари ҳамда ташаккурнома-
лари топширилди.

Жумладан, депутатлик гуруҳининг раҳбари Мақсуд Ҳамидов партия нинг “Му-
аммо билан юзма-юз” лойи ҳаси доирасида ўз сайлов округига қарашли Вобкент ту-
манидаги “Хайрихуш” маҳалла фуқаролар йиғинида яшовчи аҳолининг муаммола-
рини ўрганганида, депутатга фуқаролар томонидан ҳудуддан ўтувчи йўлнинг 2 км. 
қисмини асфальт қилиш масаласида амалий ёрдам сўраб мурожаат қилинди. Де-
путат ушбу масалага ижобий ечим топиш мақсадида туман ҳокими номига депу-
татлик сўрови чиқаради. Натижада сўров ижобий ҳал этилиб, “Хайрихуш” маҳалла 
фуқаролар йиғинига қарашли йўлнинг 2 км. қисмига асфальт ётқизилди. “Шанба” 
МФЙ “Хайработ” кўчасида яшовчи фуқаролар томонидан ҳам ҳудуддаги ички йўл-
ларнинг таъмирталаблиги юзасидан мурожаат келиб тушади. Депутатлик сўрови 
орқали бу муаммо ҳам ижобий ҳал этилиб, ҳудуднинг ички йўллари асфальтланди.

Вобкент тумани “Хайрихуш” маҳа л  ла фуқаролар йиғинида яшовчи Манзура 
Ўроқова паррандачилик йўналишида оилавий тадбиркорлик фаолиятини йўлга 
қўйиш учун имтиёзли кредит олиш мақсадида қилган мурожаати асосида де-
путат М.Ҳамидов томонидан банкдан имтиёзли кредит олишда амалий ёрдам 
кўрсатилди.

Ушбу ҳудуднинг “Дилором” кўчасида яшовчи яна бир фуқаро Гулзода Қаршиева 
фарзанди учун нафақа пули ажритилишида амалий ёрдам сўраб мурожаат қилади. 
Фуқаронинг мурожаати бўйича депутат томонидан Г.Қаршиеванинг хонадонида 
ўрганиш ишлари олиб борилгандан сўнг туман пенсия жамғармаси раҳбари но-
мига депутатлик сўрови юборилди. Ушбу мурожаат ҳам ижобий ечим топди.

Туманда жойлашган “Паноб” МФЙ “Арабхона” кўчаси, “Хайрихуш” МФЙ “Хайри-
хуш” кўчасида истиқомат қилувчи фуқаролар ҳудудларда электр таъминотидаги 
узилишлар кўпайганлигини маълум қилиб, муаммони ҳал этишда депутатдан 
амалий ёрдам сўраб мурожаат қилди. Ушбу муаммо ҳам ҳал этилди.

Шунингдек, “Хайрихуш” МФЙ “Гулистон” кўчасида яшовчи 1999 йилда туғилган 
Азизжон Чолов ҳамда 1994 йилда туғилган Бобоназар Чоловнинг отаси асли Тожи-
кистон Рес публикаси фуқароси бўлиб, оталик ҳуқуқидан маҳрум қилинган. Ака-
ука лар Ўзбекистон Республикаси  ҳудудида туғилган ва ҳозирда Вобкент тумани 
“Хайрихуш” МФЙда онаси билан бирга яшаб келмоқда. Аммо бугунгача фуқаролик 
паспортига эга эмас. Ака-ука Азизжон ва Бобоназар фуқаролик паспортига эга бў-
лиш мақсадида депутатга амалий ёрдам сўраб мурожаат қилди. Депутат ушбу му-
рожаатга ҳам ижобий ечим топди. 

Халқ депутатлари вилоят Кенгаши депутати Олима Рафиева томонидан ҳам на-
тижадор фаолият юритилиб келинмоқда. Жумладан, депутат томонидан партия-
нинг “Муаммо билан юзма-юз” лойиҳаси доирасида ўтказилган очиқ мулоқотда 
Бухоро шаҳар “Мустақиллик” кўчасида истиқомат қилувчи фуқаро Зилола Севи-
нова 2009 йилда туғилган ўғли Фарҳод Абдумуқимовнинг қўли травматолог-врач 
томонидан нотўғри операция қилинганини маълум қилиб, қайта жарроҳлик учун 
амалий ёрдам сўради. Мурожаат асосида вилоят Кенгаши депутати О.Рафиева вилоят 
Соғлиқни сақлаш бош қармаси бошлиғи номига депутатлик сўрови юборди. Шундан 
сўнг О.Рафиеванинг депутатлик сўровига асосан керакли ўрганиш ва ташхислардан 
ўтказилди ва Зилола Севинованинг фарзанди Фарҳод Абдумуқимовга тегишли соҳа 
мутахассислари томонидан бепул жарроҳлик амалиёти кўрсатиладиган бўлди.

Яна бир мурожаатчи “Шодлик” МФЙ “Навоий” шоҳкўчасида 21/1 хонадонида ижа-
рада яшовчи фуқаро Латофат Икромова турли касалликлар билан касаллангани, 
оилавий шароити оғирлиги боис кечадиган жарроҳлик амалиётига молиявий 
жиҳатдан қийналаётганлигини айтиб, депутатдан амалий ёрдам сўради. Бу му-
аммо ҳам депутат О.Рафиева томонидан ижобий ҳал этилди.

Депутат томонидан ижтимоий ташкилотлар ўрганилганда, Бухоро шаҳар “Гул-
шан” МФЙ ҳудудида жойлашган 68-давлат мактабгача таълим ташкилоти мукам-
мал таъмирлашга келиб қолгани маълум бўлди. МТТ раҳбарининг ташкилот 2023 йил 
мукаммал таъмирлаш давлат дастурига киритилиши юзасидан депутатга қилган 
мурожаати ҳам О.Рафиеванинг саъй-ҳаракати билан ижобий ечим топди.

Халқ депутатлари вилоят Кенгаши депутати Гулчеҳра Равшанова томони-
дан ҳам фуқароларнинг муаммолари ўрганилиб, уларга ечим топиш ишлари ти-
зимли йўлга қўйилган. Жумладан, Бухоро шаҳар “Тўқимачи” МФЙда истиқомат 
қилувчи, ижтимоий ҳимояга олинган фуқаро Зулхумор Шаропова турмуш ўртоғи 
билан ажрашган, оилавий шароити оғир, икки нафар фарзандини ўзи вояга ет-
казмоқда. З.Шаропова соғлиғида муаммо борлиги сабабли МРТдан ўтиш учун де-
путатдан амалий ёрдам сўради. Натижада депутатнинг кўмаги билан З.Шаропова 
бепул МРТдан ўтказилди.

Шунингдек, депутатнинг ўрганишлари жараёнида Бухоро шаҳар “Удурғи”, “Алот-
хона”, “Хўжа Мушкин” аҳоли пунктларидаги ички хўжалик йўллари жуда таъмирта-
лаб аҳволда эканлиги аниқланди. Депутат Г.Равшанова ички хўжалик йўлларини 
капитал таъмирлаш масаласида шаҳар ҳокимлиги ободонлаштириш бош қармаси 
бошлиғи номига депутатлик сўрови юборди. Бу муаммо ҳам ижобий ечим топиб, 
ички йўлларни капитал таъмирлаш 2023 йилги давлат дастурига киритилди.

Бухоро туманидаги “Лоша” МФЙда яшовчи фуқаро Нозима Эгамова оилавий 
аҳволи оғирлиги сабабли ижтимоий ҳимоя дафтарига киритилишида ҳамда 2012 
йилда юрагида к лапан етишмовчилиги билан туғилган ўғли Нозимжон Насрид-
диновни даволашда ва ногиронлик нафақасини тайинлашда депутатга  амалий 
ёрдам сўраб қилган мурожаати ҳам ҳал қилинди.

Халқ депутатлари вилоят Кенгаши депутати Жонибек Жумаев Жондор тумани-
даги “Ушот” МФЙ “Мадамбой” қиш лоғи аҳолисининг муаммоларини ўрганиш жа-
раёнида ҳудуддаги аҳоли хонадонларига электр қувватини етказиб берувчи транс-
форматор эскирганлиги сабабли электр таъминотида узилишлар содир бўлаёт-
ганлиги фуқаролар мурожаатида қайд этилиб, ушбу масалада депутатдан амалий 
ёрдам сўралди. Ушбу мурожаат асосида ҳудудга янги трансформатор ўрнатилди. 
Шунингдек, ҳудуд аҳолиси томонидан электр қувватини етказиб берувчи симёғоч-
ларнинг 20 донаси яроқсиз ҳолатида эканлиги билдирилиб, 20 дона замонавий бе-
тон столбаларини ўрнатиш масаласида мурожаат қилинди. Депутат мурожаат 
юзасидан ҳудудда ўрганиш ишларини олиб боргандан сўнг янги симёғочларни ўр-
натиш масаласи 2023 йилги давлат дастурига киритилди.

Шу билан биргаликда депутатнинг ўрганишлари давомида Жондор туманидаги 
“Қароли” МФЙ ҳудудида жойлашган 22-сон мактабгача таълим ташкилотига ичим-
лик суви қувури тортилмаганлиги аниқланди. Ушбу масала тегишли туман таш-
килотлари томонидан ўрганиб чиқилиб, ҳозирда лойи  ҳа ҳужжатларини тайёр-
лаш ишлари амалга оширилмоқда.

Халқ депутатлари вилоят Кенгаши депутати Марҳабо Пардаева ҳам халқ билан 
юзма-юз мулоқотлар давомида аниқланган муаммоларни ижобий ҳал қилишга 
эришиб келмоқда. Жумладан, мулоқотлар чоғида Ромитан тумани “Боғча” МФЙда 
истиқомат қилувчи фуқаро Сайёра Рустамова қизи Сурайё Асадованинг ногирон 
фарзанди борлиги ва ижтимоий ҳимояга муҳтожлиги сабабли ҳокимият томони-
дан ижтимоий ҳимояга муҳтож оилалар учун қурилган уйнинг 4-қаватидан 2 хо-
нали уй ажратиб берилганлигини маълум қилди. Аммо қизининг ногирон фар-
занди борлиги сабабли 4-қаватга кириб-чиқишда қийинчилик туғдираётганини ва 
ҳозирда яшаб турган уйи пастки қаватдаги уйлардан бирига алмаштириб берили-
шини сўради. Ушбу масала юзасидан депутат Ромитан туман ҳокимининг биринчи 
ўринбосари номига депутатлик сўрови юбориб, муаммони бартараф этишга эришди.

Ромитан тумани “Бобур” МФЙда яшовчи фуқаро Улуғбек Манглиевнинг иш билан 
бандлик масаласидаги мурожаати ҳам депутат М.Пардаева томонидан ижобий ҳал 
этилиб, муаммонинг бартараф этилишига эришилди.

Депутатлик гуруҳи аъзоларининг саъй-ҳаракатлари билан жорий йилнинг ўт-
ган даври мобайнида ижтимоий ёрдамга муҳтож 38 та оила ҳолидан хабар олиниб, 
уларга озиқ-овқат маҳсулотлари етказилди.

Бугунги кунда ёшларимизнинг бандлигини таъминлаш, ишсиз ёшларни иш би-
лан таъминлаш долзарб вазифадир. Бу борада депутатлик гуруҳи аъзолари томо-
нидан партиянинг “Бир ойда – бир иш ўрни” лойиҳаси доирасида жорий йилнинг 
ўтган даври мобайнида 73 нафар ишсиз ёшлар давлат ва хўжалик соҳаларининг 
турли йўналиш ларига ишга жойлаштирилди.

Партиянинг вилоят Кенгашидаги депутатлик гуруҳи раҳбари Мақсуд Ҳамидов 
ташаббуси билан жорий йилнинг ўтган даври мобайнида халқ депутатлари ви-
лоят Кенгашининг доимий комиссияларига ўнта, Кенгаш сессияларига ўнта ма-
сала киритилди. Ушбу масалалар юзасидан доимий комиссия ва сессиянинг теги-
шли қарорлари қабул қилиниб, ижроси юзасидан самарали депутатлик назорати 
ўрнатилди.

ХАЛЈ ИШОНЧИ ХАЛЈ ИШОНЧИ 
АМАЛИЙ 
НАТИЖАЛАРГА 
БОҒЛИҚ

 Зуҳра ИБРАГИМОВА,
Олий Мажлис Қонунчилик палатаси Спикери ўринбосари

¤ЈУВЧИЛАР СТИПЕНДИЯ ¤ЈУВЧИЛАР СТИПЕНДИЯ 
ОЛАДИГАН Б¤ЛИШДИОЛАДИГАН Б¤ЛИШДИ

Бозор иқтисодиёти қонуниятларига кўра 
шартномалар олдиндан белгилаб қўйилган режаларга 
мувофиқ эмас, талаб ва таклифларга асосан тузилади.

Шартномавий муносабатлар субъектлари учун 
шартнома тузиш, тузилаётган шартнома турини ва 
шартларини танлаш эркинлиги Фуқаролик кодексининг 
354-моддасида белгилаб қўйилган.

Андижонлик ҳамюртимиз А.Ҳасанов 2018 йилда тадбиркорлик 
фаолияти билан шуғулланиш мақсадида “Водий зиё мадад” 
масъулияти чекланган жамиятини ташкил этади. Мазкур жа-
мият маиший хизмат кўрсатишга ихтисослашган эди.

Жиноятга жазо муқаррар

ЧИПТАЛАР 
СОХТА ЭКАН

Албатта, ишбилармон одам 
битта фаолият билан чекланиб 
қолмайди, изланади, имконият 
қидиради. Шу маънода айтганда, 
тадбиркоримиз ҳам кейинчалик 
Андижон шаҳрининг Бобур шоҳкў-
часида авиакасса ташкил қилиб, 
аҳолига кўрсатилаётган хизмат-
лар кўламини кенгайтиради. Бу-
гунги “қаҳрамон”имиз, Жалақудуқ 
туманида яшовчи Мирғани Зари-
пов(исм-шарифлар ўзгартирилган)ни эса 
яна 2 нафар йигит билан бирга кас-
сир вазифасига ишга қабул қилади.

Аввалига Мирғани бинойи дек 
ишлаб келаётганди, жамият раҳ-
бари ҳам унинг ишидан мамнун 
эди. Аммо ўтган 2021 йилга ке-
либ, кассир йигит “айниди”. Яъни, 
қинғир ишга, аниқроғи, жиноятга 
қўл урди.

Гап шундаки, М.Зарипов даст-
лаб фуқаро М.Матмусаевани ал-
даб, унга ўғли билан бирга Рос-
сия Федерациясига жўнаб кетиши 
учун яроқсиз авиачипта расмий-
лаштириб беради. Бунинг учун 
аёлдан 780 АҚШ долларига тенг 
бўлган 8.229.507 сўм олади. Сўнг 
ана шу нақд пулни шахсий эҳти-
ёжларига сарфлаб юборади. Ора-

дан 2 ҳафта ўтгач эса Мирғани 
фуқаролар Х.Шаробидинов, Ғ.Раҳ-
монов, И.Абдуҳалилов, С.Исомид-
динов ва Э.Баратовга нисбатан 
худди шундай усулда фирибгарлик 
қилади. Уларнинг ҳар биридан 430 
АҚШ долларига тенг 4.553.897 сўм-
дан пул олади. Кейин бу жиноятни 
яна давом эттиради. Хуллас, бир ой 
мобайнида нақ 31 кишини чув ту-
ширади. Бироқ, кўп ўтмай бу сох-
такорликларнинг миси чиқа бош-
лайди.

Бир куни кассир Сардор Одилжо-
нов авиакасса раҳбари А.Ҳаса-
новга қўнғироқ қилиб, бир гуруҳ 
мижозлар аэропортдан қайтиб ке-
лишганини ва сотиб олган чипта-
лари қалбаки эканлигини айти-
шаётганини айтади. Жамият раҳ-
бари авиа кассага етиб борганида 
Олимжон Каримов, Диёрбек Руста-
мов, Вас лиддин Холмирзаев, Но-
сиржон Сариков, Аҳрорбек Атабоев, 
Нигорахон Ҳусанова, Баҳодир Аб-
дураҳмонов, Хуршидбек Сулаймо-
нов, Ферузахон Умарова ва бошқа 
бир нечта фуқаролар тўп ланиб 
туришганди. Улар М.Зариповдан 
авиачипта харид қилишгани, ле-
кин кўзлаган манзилларига уча 

олмай, аэропортдан қайтиб келиш-
ганини маълум қилишади. Текши-
риб кўрилсаки, улар ҳақ. Шу боис 
тадбиркор муаммони ҳал қилиш 
ва мижозларни йўқотмаслик 
мақсадида ўз ҳисобидан тўловни 
амалга ошириб, қайтадан авиа-
чипталарни расмийлаштириб бе-
ради. Аммо...

Аммо ана шу воқеанинг эртаси 
ва индинига бошқа чув тушган ми-
жозлар ҳам келаверади. Биноба-
рин, Мирғани уларга қайтадан ави-
ачипта расмийлаштириш учун қарз 
кўтаради. Аниқроғи, “Уч-тўрт со-
атда қайтараман”, дея фуқаро Д.Юл-
дашевдан 1600 АҚШ доллари олади. 
Бироқ шундан кейин олган қарзини 
қайтаришни “унутиб” юборади.

Буни қарангки, фирибгар кассир 
авиакассадан кетаётиб, ўғирликка 
ҳам қўл уради. Яъни, у сейфда тур-
ган, савдодан тушган 50.000.000 
сўм пулни ҳам ўмариб кетади. 
Бундан хабар топган А.Ҳасанов 
ўша заҳотиёқ унинг яшаш хонадо-
нига боради. Лекин ота-онаси М.
Зариповнинг уйга келмаётганини 

маълум қилишади. Шунга қара-
май, Мирғани тез орада ҳуқуқни 
муҳофаза қилувчи идоралар томо-
нидан қўлга олиниб, Жалақудуқ 
туман ИИБга келтирилади. Оқи-
батда унга нисбатан жиноят иши 
қўзғатилади. Тергов жараёнида 
фирибгарнинг яқин қариндош-
лари томонидан жабрланувчи-
ларга етказилган зарарлар қопла-
нади. Сўнг мазкур ҳолат жиноят 
ишлари бўйи  ча Андижон шаҳар су-
дида кўриб чиқилди. Суд Мирғани 
Зариповни Жиноят кодексининг 
168-моддаси 3-қисми “б” банди ва 
169-моддаси 2-қисми “б” банди би-
лан айбдор деб топиб, қонуний жа-
зога маҳкум этди.

Шу ўринда бир гап. М.Зарипов 
бир нечта фуқарони чув тушириб 
ёки авиакассадан пул ўғирлаб, бир-
данига бойиб кетишни ёхуд кайфу 
сафо қилиб юраверишни ўйлаган 
бўлса керак. Аммо унинг хомхаёл-
ларини қонун ҳимоячилари пучга 
чиқаришди. Шоядки, судланувчи 
ҳеч бир жиноят жазосиз қолмасли-
гини энди англаб етган бўлса...

Ваколатли 
органлар 

НЕГА ЖИМ?
Тўғри, ФКнинг 377-моддасида 

айрим ҳолларда мажбурий тар-
тибда шартнома тузиш тартиб-қои-
далари ҳам белгиланган. Шунда 
ҳам биринчи тарафдан шартнома 
лойиҳасини олган иккинчи тараф 
30 кунгача бўлган муддатда лойи-
ҳанинг ҳар бир шартини ўрганиш, 
лозим топса ўз шартларини кўр-
сатган ҳолда келишмовчилик ба-
ённомасини тузиб, биринчи та-
рафга тақдим қилиш, билдирил-
ган таклифлар маъқул келмаганда, 
низо юзасидан судга мурожаат қи-
лиши мумкин.

Лекин Фарғона вилояти эколо-
гия ва атроф-муҳитни муҳофаза 
қилиш бошқармасига қарашли 
“Maxsus grant avto servis” масъули-
яти чекланган жамияти қонуннинг 
бу талабига бўйсунмади. Уларга ил-
гаридан юзага келган катта миқ-
дордаги қарздорликларини аҳоли 
бўйнига юклаб, қай йўл билан бўл-
са-да, улардан пул ундириб, қарздор-
ликни ёпиш муҳимроқ кўринди. Бу 
режани амалга оширишлари учун 
МФЙ раисларининг масъулиятсиз-
лиги, кўп жиҳатдан хуқуқий савод-
сизлиги қўл келди уларга.

Вазирлар Маҳкамасининг 2018 
йил 25 сентябрдаги 765-сонли қа-
рорининг 2-иловаси билан тас-
диқланган, лекин 2021 йил 22 но-
ябрдаги 705-сонли қарори билан ўз 
кучини йўқотган “Оммавий шарт-
нома”нинг намунавий лойиҳасини 
ўша ҳолича МФЙ раисларига имзо-
латгач, уйма-уй юриб, аҳолидан пул 
ундиришни бошлаб юбордилар.

Улар учун бу иш осон кечмади. 
Чунки фуқаролар тузилган шарт-
номалардан хабарсиз, устига-устак 
чиқинди бирор марта олиб кетил-
маган. Шундай экан қарздорлик-
нинг пайдо бўлиши жуда ғалати. 
Аҳолининг билдирган эътироз-
лари жамият мулозимларини қи-
зиқтирмади. Улар билан учрашиб, 
талаб-истакларини эшитиб, ха-
то-камчиликларини тузатиб, на-
мунали хизмат кўрсатиш ўрнига 
тўловдан бош тортганларга қарши 

ҳужжат тайёрлаб, ҳатто бундай қи-
лишга ишончли далил бўлмаса-да, 
судга ошира бошладилар.

Фуқаролик ишлари бўйича 
Фарғона туманлараро судига тақ-
дим этилган ҳужжатлар улар томо-
нидан чуқурроқ ўрганилмай, қарз-
дорлар билан суҳбатлашилмай, 
улардан 200.000 сўмдан 700.000 
сўмгача қарздорлик, 270.000 сўм-
дан 300.000 сўмгача давлат божи, 
21000 сўмдан суд поч та харажатлар 
тўлови ундириш ҳақида суд буйруқ 
чиқара бошлади.

Ваҳоланки, ҳужжатлар ўрга-
нилса, 2021 йил сентябрь ойида ту-
зилган шартномаларни асос кел-
тириб, 2019 йил 1 январдан бошлаб 
ҳисобланган қарздорликлар ун-
дирилаётгани маълум бўларди. 
Х.Иса қова, К.Исақовларга нисбатан 
чиқарилган суд буйруқлари улар-
нинг аризасига асосан шу суд то-
монидан бекор қилинган бўлса-да, 
пенсияларидан чегириб қолинган 
пуллар ҳамон уларга қайтарилма-
япти. “У пуллар бизга тушгани йўқ, 
яна 200.000 сўм қарздорсизлар”, деб 
жамият ходимлари ҳамон улар-
нинг тинчини бузмоқда. “Беру-
ний” МФЙдан А.Муллажонов, А.Қо-
рабоев, “Наврўз” МФЙдан Х.Исмо-
илов, М.Қўшақов, “Обод” МФЙдан 
А.Мукаррамов, Б.Хожиев ва бошқа-
лар ана шундай адолатсизлик қур-
бонига айланди.

Фуқароларга нисбатан қилина-
ётган бу адолатсизлик халқ депу-
татлари туман Кенгаши депутатла-
рини бефарқ қолдирмади.

Жорий йилнинг 11 август куни 
Ўзбекистон Республикаси Экология 
ва атроф-муҳитни муҳофаза қилиш 
давлат қўмитасининг ишонч теле-
фонига қўнғироқ қилдик, ҳолатни 
тушунтириб, жамиятнинг иш фао-
лиятини тезкорлик билан ўрганиш 
ва фуқароларни ноҳақ жазоламас-
ликларини сўрадик.

Орадан бир ҳафта ўтиб ўзини ви-
лоят Экология ва атроф-муҳитни 
муҳофаза қилиш бошқармаси сани-
тар ишларни ташкил этиш бўлими 

бошлиғи деб таништирган Х.Аб-
дуллаев етакчилигидаги вакиллар 
билан “Обод” МФЙ идорасида уч-
рашдик.

Учрашувда мазкур МЧЖ аҳолига 
хизмат кўрсатмай пул талаб қи-
лаётганлиги, ҳатто аллақачон ва-
фот этиб кетганларга ҳам чиқинди 
пули ҳисоблаб, ундириб келаёт-
гани, чиқиндилар бўйича экология 
бошқармаси умуман ишламаёт-
гани, Ямбароқ қишлоғида ташкил 
этилган чиқиндихонада ўн кун-
дан буён олов ёнаётгани, тарқала-
ётган қуюқ аччиқ тутундан қиш-
лоқ аҳолиси соғлигига зарар ета-
ётгани, булар ҳақида туман, шаҳар, 
вилоят прокуратурасига арз қи-
лингани, лекин ҳеч ким ҳеч қан-
дай чора кўрмаётгани тушунти-
рилди. Бироқ... бошқарма вакили 
Х.Абдуллаев “Биз уларни текшир-
гани келганимиз йўқ” дейиш би-
лан чекланди. Хонадонларга кириб, 
чиқинди масаласида аҳолининг 
фикрини ўрганинг лар, юринглар 
бирга кирамиз деган таклифни ҳам 
рад этди.

Модомики, экология бошқар-
маси мулозимларининг аҳоли ва 
биз билан тортишувлари ҳақ-ноҳақ-
лик мавзусига қадалган экан, қў-
лимиздаги мавжуд ҳужжатлар ва 
соҳага оид амалдаги қонун-қои-
даларга биноан уларга билдираёт-
ган эътирозларимизни асослаб бе-
ришга ҳаракат қиламиз:

Биринчидан, юқорида таъкид-
лаганимиздек, жамиятнинг МФЙ-
лар билан тузган шартномаси қо-
нуний кучга эга эмас.

Иккинчидан, Ўзбекистон Рес-
публикаси Президентининг 2021 
йил 14 сентябрдаги “Шартнома-
вий муносабатларни тубдан тако-
миллаштириш чора-тадбирлари 
тўғрисида”ги фармоннинг 3-қисми 
“д” бандида коммунал соҳа, электр 
энергия билан таъминлаш, алоқа 
хизмати, йўловчи ва юкларни 
ташиш ва бошқа шу каби катта 
ижтимоий аҳамиятга эга бўл-

ган соҳаларда табиий монополия 
субъектлари томонидан ишлаб 
чиқилган оммавий шартномалар 
монополия  га қарши курашиш ор-
гани билан келишилгандан сўнг 
истеъмолчилар билан тузилади, 
деб кўрсатилган. Жамият фармон-
нинг бу талабини бажармаган.

Учинчидан, “Қаттиқ ва суюқ 
чиқиндиларни тўплаш ва олиб 
чиқиб кетиш бўйича хизмат-
лар кўрсатиш қоидалари”га кўра, 
жамият маҳаллаларда махсус 
чиқинди тўплаш шохобчаларини 
ташкил этиш, уларни контейнер-
лар билан жиҳозлаш ва сигнал 
усулида чиқиндиларни уч кунда 
бир марта олиб кетиши лозим бўл-
са-да, жамият аҳоли олдидаги бу 
мажбуриятини бажармагани боис 
йўл четларига халталарга жойлаб 
чиқариб қўйилган ахлат уюмлари 
қалашиб ётибди. Бундай ҳолатни 
“Миндон обод” МФЙ ҳудудида ҳам 
кўрдик.

Ўрганишларимиз давомида янги 
курилаётган кўп қаватли 121, 122, 
123-сонли уйларда яшовчи фуқаро-
лар арзига қулоқ солдик. Ўрнатил-
ган иккита чиқинди контейнери 
уйлардан анча узоқда бўлгани 
улар учун ноқулай. Шу сабаб уй-
лар ёнига ташлаб кетилган чиқин-
дилар дайди итларнинг емакхона-
сига айланган. Болалар у ёқда тур-
син, катталар ҳам у ердан ўтишга 
қўрқишади. 

Фуқароларнинг шикоятлари асо-
сида жамият раисининг тушун-
тиришларини халқ депутатлари 
туман Кенгаши сессиясида эши-
тишга ҳаракат қилдик. Лекин у 
келмади. Айтишларича, у жами-
ятнинг ягона мулкдори – дахлсиз 
тадбиркор эмиш! 

Лекин ваколатли органлар жа-
мият раисидан бирон-бир тайинли 
жавоб олишларига ишонамиз ва 
қонун ўзанидан чиқиб кетган жа-
мият фаолиятини тез кунда йўлга 
қўйиб, аҳоли билан яқин ҳамкор-
ликда ишлашига умид қиламиз.

Назиржон ИСАҚОВ,
халқ депутатлари Фарғона тумани Кенгаши депутати 

Бекзодбек ТУРДИЕВ,
жиноят ишлари бўйича Андижон шаҳар судининг судьяси 

Қонун барчага баробар

Халқ депутатлари Қашқадарё вилоят кенгаши депутати Муҳаббат Шаропова 
номига Қарши шаҳар “Шайхали” МФЙ 17\3-хонадонида яшовчи Сайёра Ража-
бовадан мурожаат хати келди. 

Унда айтилишича, фуқаро йиқилиб, шифокорлар томонидан ўнг сон суягининг 
бўйнидан ёпиқ синиб силжиши ташхиси қўйилган ва унга оёғига тотал эндопротез-
лаш операцияси лозим. Бемор Сайёра Ражабова яшаш шароити оғирлиги, оилада 
ягона боқувчи эканлиги, турмуш ўртоғи билан ажралганлиги ва операцияга 27 мил-
лион сўм топа олмай тўшакда михланиб қолганлигини ҳам ёзган. 

Депутат Муҳаббат Шаропова  фуқаронинг оилавий аҳволини ўрганиб, унга ҳақиқат-
дан ҳам кўмак кўрсатиш зарур деган қарорга келди ва вилоят ҳокими ҳамда вилоят 
соғлиқни сақлаш бошқармаси бошлиғи номига депутатлик сўрови юборди. 

Куни кеча фуқаронинг муаммоси ҳал бўлди. 
Қашқадарё вилоят кенгаши матбуот хизмати

Фуқаронинг мушкули 
осон бўлдибўлди

Ҳудудий кенгашларда

Бундай ҳодисаларнинг асосан аҳоли турар жойларида содир бўлишини бепар-
волик, лоқайдликнинг бир кўриниши десак адашмаган бўламиз. Ёнғин хавфсизлиги 
хизмати ходимлари ёнғинларнинг олдини олиш борасида маҳаллалар, халқ таълими 
муассасалари, корхона ва ташкилотларда ўтказаётган учрашувлар, кенг миқёсда 
олиб борилаётган тушунтириш ишлари маълум даражада ўз натижасини бермоқда. 
Бу эса тарғибот ишларининг кўламини янада кенгайтириш вазифасини қўяди. Шу 
ўринда таъкидлаб ўтиш жоизки, фуқароларга ёнғинларнинг олдини олиш борасидаги 
тушунтириш ишлари нафақат ёнғин хавфсизлиги хизмати ходимларининг, балки жа-
миятимиздаги ҳар бир замондошимизнинг бурчи эканлигини англата билиш мақсад 
сари қўйилган илк қадамдир. 

Содир бўлаётган ёнғинларга кўп ҳолларда болалар сабабчи бўлаётганини ҳисобга 
олсак, ёнғин чиққанда бажарилиши талаб этиладиган тадбирларни содда тилда, 
қисқа ва лўнда тушунтиришни талаб қилади. Бола онгида ўт балоси ҳақида тасаввур 
уйғотиш унинг иштирокида содир бўлиши мумкин бўлган нохуш ҳолатлар камайи-
шида ўзининг ижобий таъсирини кўрсатиши табиий. Бу борада хизмат ходимлари 
томонидан мактабгача тарбия муассасалари тарбияланувчилари билан ёнғин хавф-
сизлиги қоидалари, ёнғиннинг олдини олиш чоралари ҳақида жонли лавҳалар, кўр-
газмали қуроллар ёрдамида учрашувлар, суҳбатлар ўтказиш мақсадга мувофиқдир. 

Унутманг, Фавқулодда вазиятлар вазирлиги ходимлари томонидан тушунтирила-
ётган ёнғин хавфсизлиги талабларига риоя қилиш орқали ўзингизни, оила аъзола-
рингизни, қолаверса, ўз юртингиз бойликларини асраб қоласиз. 

Огоҳлик

Болаларни 
ўт балосидан асранг

Жасур УМАРОВ,
Чилонзор тумани фавқулодда вазиятлар бўлими инспектори, 
лейтенант                                                                      
Азиз ҚОДИРОВ,
Чилонзор тумани фавқулодда вазиятлар бўлими инспектори, 
лейтенант                                                                     

Маълумки, ёнғинлар асосан эҳтиётсизлик, носоз қўлбола газ ва 
электр иситиш ускуналари ва тизимларидан фойдаланиш, шунинг-
дек, болалар катталар назоратидан четда қолиб, олов билан ўйнаш лари 
оқибатида келиб чиқади. 

«Адолат» СДП Когон шаҳар кенгаши томонидан шаҳардаги 9-сонли 
умумтаълим мактабида депутат ва ёшлар учрашуви ўтказилди. 

Депутат ва ёшлар 
учрашуви

Шеҳроз НОРОВ,
халқ депутатлари Когон шаҳар Кенгаши депутати

Учрашувни кириш сўзи билан очиб берган халқ депутатлари вилоят Кенгаши де-
путати М.Ҳамидов бугунги кунда ёшларга давлатимиз раҳбари томонидан яратила-
ётган кенг имкониятлардан оқилона фойдаланиш, интернет тармоқларида берила-
ётган ахборотларни қабул қилиш, ахборот тарқатиш маданиятини ва ёшларда маф-
куравий иммунитетни шакллантириш, интернет тармоқлари орқали уюштириладиган 
ҳужумлардан сақланиш, ёлғон ва зарарли ахборотлардан «заҳарланиш»лар тўғри-
сида тўхталиб ўтди.

Президентимиз таъкидлаганидек, «Фарзандларимиз мактабдан қанчалик билимли 
бўлиб чиқса, юқори технологияларга асосланган иқтисодиёт тармоқлари шунча тез 
ривожланади, кўплаб ижтимоий муаммоларни ечиш имкони туғилади. Шундай экан, 
Янги Ўзбекистон остонаси мактабдан бошланади десам, ўйлайманки, бутун халқи-
миз бу фикрни қўллаб-қувватлайди». Учрашув сўнггида ёшларнинг саволларига де-
путатлар томонидан жавоб берилди.

ОММАВИЙ ШАРТНОМАЛАР, ОММАВИЙ ШАРТНОМАЛАР, 
ШИКОЯТБОЗЛИК, ШИКОЯТБОЗЛИК, 
СУДЛАШУВЛАР...СУДЛАШУВЛАР...

Яратганнинг марҳамати билан дунёнинг қирқдан зиёд 
шаҳарларини кўрдим. Улар орасида Париж, Лондон, 
Нью-Йорк, Вашингтон, Пекин, Сеул, Қоҳира, Женева, 
Брюссель, Берлин, Москва, Деҳли, Теҳрон каби жаҳонга 
машҳур шаҳарлар бор. Ана шу мегаполислар ичида 
менга жуда ёққанларидан бири – Истанбул. 

 Маматқул ҲАЗРАТҚУЛОВ, 
Ўзбекистонда хизмат кўрсатган журналист

Биз ва дунё

“ИСТАНБУЛ ДАФТАРИ”НИ “ИСТАНБУЛ ДАФТАРИ”НИ 
ВАРАЈЛАБВАРАЈЛАБ

Шаҳарлар ҳам одамларга ўх-
шайди. Чеҳраси очиқ, юзидан нур 
ёғилиб турадиган, қалби тоза, 
кўнг ли очиқлиги қарашларидан 
билиниб турадиган инсонлар 
бўлади. Уларни кўрсангиз кайфи-
ятингиз кўтарилади. Яна шундай 
одамлар ҳам борки, доимо ни-
мадандир ранжиб, нолиб юради, 
башара тунд, гўё бир жойи оғри-
ётгандай юзи тиришиб юради. 
Бунақа одамни кўрсангиз ўз-ўзи-
дан дилингиз хуфтон бўлиб, кай-
фиятингиз тушиб кетади.

Шаҳарлар ҳам шунақа. Шун-
дай шаҳарлар борки, у ерга бор-
сангиз яйраб, кўнглингиз кўта-
рилади, дунё ташвишларини 
унутасиз. Бунақа шаҳарда зерик-
майсиз, кетгингиз келмайди. Ак-
синча, баъзи шаҳарларда одам-
нинг юраги сиқилади, нимадир 
босгандай киши ўзини оғир се-
зади. Иложи борича тезроқ кетиш 
пайида бўлади. 

Истанбул биринчи тоифага 
мансуб. Мен бу шаҳар ҳақида би-
рон нарса ўқисам ёки телеви-
зордами, телефондами кўрсам, 
ҳатто у ҳақда нимадир эшит-
сам ҳам қувониб кетаман, ди-
лим ғаш бўлиб турган бўлса, 
ғашлик тарқайди, кўнглим рав-
шанлашади, кайфиятим кўтари-
лади. Истанбул доимо кулиб ту-
радиган, истараси иссиқ шаҳар. 
Унинг тарихида қонли воқеа лар 
ҳам, ташвишли йиллар ҳам кўп 
бўлган. Бу мардона шаҳар ҳам-
масидан эсон-омон чиққан. 
Балки булар унинг ободлиги, гў-
заллиги, ранг-баранглиги, бағри-
кенглиги натижасидир. Нияти 
пок инсоннинг ошиғи ҳамиша 
олчи бўлгани сингари Истанбул 
ҳам ана шу фазилатлари туфайли 
дунё нинг энг гўзал, ҳамма ҳа-

вас қиладиган шаҳарлари қато-
рига чиққандир. Унинг иқтисоди 
ҳам жадал ривож ланмоқда. Тур-
кия миллий даромадининг учдан 
бири ушбу шаҳар ҳиссасига тўғри 
келади. Дипломатик ваколатхона-
лар кўплиги бўйича Нью-Йорк дан 
кейин иккинчи ўринда туради. 

Истанбулнинг дунёдаги би-
ронта шаҳарда учрамайдиган 
ўзига хос жиҳати бор. У икки йи-
рик қитъани – Осиё ва Европани 
бир-бирига боғлаб туради. Бу – 
шаҳар учун, унинг аҳолиси учун 
Оллоҳнинг иноятидир. Бу шаҳар-
нинг тарихи ҳам, бугуни ҳам 
жуда бой ва қизиқарли. Ислом ва 
нас роний динлари тўқнаш ган бу 
ерда. Истанбулда тарихий ёдгор-
ликлар, музейлар кўп. Уларнинг 
ҳар бирини обдон томоша қилиш 
учун бир неча кун керак бўлади. 
Биргина Аё София музейига ҳар 
йили миллиондан зиёд одам 
киради. Истанбул ислом дини 
учун ҳам табаррук маскан. Му-
зейларда Пайғамбаримиз (с.а.в.)
нинг ки йимлари, мўйлари сақла-
нади.

Истанбул жаҳоннинг не-не 
императору султонларининг ҳа-
васини келтирган. Франция им-
ператори Наполеон Бонапарт “Бу-
тун дунё бир бўлса, унинг пой-
тахтини Истанбул, деб эълон 
этардим”, дегани бунга бир ми-
солдир. 

Истанбул ана шундай жозибали, 
довруқли, тарихий ва замонавий 
шаҳар. Бу ерда нуфузли халқаро 
анжуманлар тез-тез ўтказиб тури-
лади. 

Ўзинг яхши кўрган шаҳар 
ҳақидаги китоб қизиқиш уйғо-
тиши табиий. Шу боис мен Аброр 
Ғуломовнинг “Истанбул дафтари” 
китобини иштиёқ билан ўқидим. 

Туркия, хусусан, Истанбул та-
рихи, шаҳар қачон пайдо бўлгани, 
қанақа номлар билан аталгани, 
Туркиянинг мустақилликка эри-
шиш тарихи, кимлар Президент, 
бош вазир бўлгани, иқтисодий 
салоҳияти, халқаро миқёсдаги 
мавқеи, бир йилда қанча сайёҳ 
келиши... Хуллас, Туркия ва Ис-
танбул ҳақида истаган маълу-
мотни топасиз. 

Мен Истанбулни уч кун – Қоҳи-
рага бораётганда бир кун, Қоҳи-
радан қайтаётганда икки кун (са-
молёт чиптаси шундай экан, бун-
дан роса қувонганман) томоша 
қилиш бахтига муяссар бўл-
ганман. Китоб муаллифи Эркин 
Воҳидовнинг Истанбул ҳақидаги 
фикрини келтиради: “Истанбул 
шаҳрида мовий Босфор устида бу 
кўрфазнинг икки қирғоғини ту-
таштириб турган улкан кўприк 
бор. Бу машҳур ва маҳобатли ин-
шоот Осиё ва Европа қитъала-
рини бир-бирига улайди. Ҳар гал 
шу кўприк яқинига борганимда 
ўзининг улуғворлиги, кўтарган 
юкининг залворлилиги, табар-
рук уҳдаси билан мени ўзига ром 
этади”. 

Улуғ шоиримизнинг бу таъ-
рифи ва ҳиссиёти ушбу гўзал, са-
лобатли шаҳарга борган, мазкур 
кўприкдан ўтган ҳар бир кимсага 
бегона бўлмаса керак, деб ўйлай-
ман. Одам кўприкдан ўтиш осто-
насида беихтиёр ўйга берилади: 
Осиёдан Европага ўтаяпман ёки 
Европадан Осиё  га ўтмоқдаман... 

Хоҳ ишонинг, хоҳ ишонманг 
одамни ғалати, таърифлаш қийин 
бўлган ажиб туйғулар чулғайди. 
Масалан, мени шу туйғу ўраб ол-
ган ва анчагача тарк этмаган. Ис-
танбулликларга ҳавасим келган.

“Истанбул дафтари”ни таҳ-
лил қилмоқчи эмасман. Китоб 

тўғрисида ёзилди, яна ёзила-
жак. Ушбу китобни мутолаа қи-
либ, баъзи боблари ва саҳифа-
ларини қайта-қайта ўқиб, бир 
фикр туғилди. Мустақиллигимиз-
нинг 31 йиллигини нишонладик. 
Шу йиллар ичида дунёнинг қан-
ча-қанча давлатлари билан ҳам-
корлик алоқаларини ўрнатдик. 
Ҳозир ўттиз беш давлатда элчи-
хонамиз, йигирмага яқин бош 
консулхонамиз бор. Уларнинг ҳар 
бирида ўнлаб элчилар, консул-
лар ва бошқа ходимлар ишлаган 
ва ишламоқда. Шулардан бирон-
таси Аброр Ғуломовга ўхшаб ки-
тоб ёздими? Масалан, мен кўр-
ганим ҳам, эшитганим ҳам йўқ. 
Ваҳоланки, ҳар бир элчихона ва 
бош консулхонамиз ўзи ишлаб 
турган давлат, унинг пойтахти 
ҳақида китоб ёзса (уни элчи ёза-
дими, бош  қа ходим ёзадими – 
аҳамияти йўқ) қандай яхши иш 
бўлар эди. Табиийки, бундай ки-
тобда ўша давлат билан Ўзбе-
кистон ўртасидаги алоқалар та-
рихи, бугуни ва келажаги акс 
этади. (“Истанбул дафтари”да шу 
нарсалар бор). Масалан, Франция 
билан алоқаларимиз Амир Темур 
бобомиз давридан бошланган. 
Испания қиролининг Амир Темур 
салтанатидаги элчиси Клавихони, 
унинг ёзганларини эслайлик. Улар 
бугун биз учун қанчалар қадрли, 
қимматли манба.

Демак, икки томон элчилари 
ўз кузатишларини ёзса, тарих 
учун қимматли маълумотлар бў-
либ қолади. Президентимиз эл-
чиларимизга ўзи ишлаётган дав-
латдан мамлакатимизга инвес-
тиция киритиш масаласи билан 
ҳам шуғулланишини топширди. 
Бу ўзаро ҳамкорлик кенгайишига 
олиб келади. Шунинг қаторига ки-
тоб ёзиш ҳам қўшилса, нур устига 
нур бўларди. Бинобарин, бундай 
асарлар келгуси авлодларимиз 
учун давлатимизнинг бугунги фа-
олияти, халқаро доирадаги мавқеи 
ва нуфузи, қайси давлат билан қа-
нақа соҳаларда кўпроқ ҳамкор-
лик қилгани каби жуда муҳим ма-
салалар ҳақида аниқ маълумот 
берувчи ишонч  ли манба бўлиб 
хизмат қилади. Шу билан бирга, 
қайси давлатда кимлар элчи бў-
либ ишлагани ҳам тарих саҳифа-
ларига муҳрланади. Тарих учун бу-
нақа маълумотларнинг аҳамияти 
катта бўлишини унутмайлик.

Шу кунларда Республика ихтисослаштирилган онкология ва радио логия илмий-амалий 
тиббиёт маркази Хоразм вилоят филиалида  замон талаблари асосида қуриб битказилган, 
замонавий тиббиёт моддий-техника базаси билан шаклланган, 50 ўринга мўлжалланган 
“Жарроҳлик мажмуаси” ҳамда “Патомарфология бўлимида янги иммунагистахимик текши-
рув методи”  бўлимлари фойдаланиш учун топширилди.

Очилиш маросимига вилоят ҳокимлиги, тиббиёт соҳасининг фаҳрийлари, мазкур даво 
масканининг шифокорлари, ишчи-ходимлари,  партия фаоллари, депутатлар ҳамда омма-
вий ахборот воситалари вакиллари иштирок этишди.

Таъкидланганидек, соҳа ривожи натижасида Республика ихтисос лаштирилган онколо-
гия ва радиология илмий-амалий маркази Хоразм филиалида инсон қадрини улуғлаш ва 
саломатлигини асраш мақсадида яна 100 ўринлик стационар ва 150 қатновли поликлини-
каси орқали воҳа аҳолисига самарали тиббий хизмат кўрсатиш кўрсаткичи тобора ошиб 
бормоқда. 

Хусусан, вилоятда хавфли ўсмалар билан бирламчи ҳисобга олинган беморлар 2021 
йилда 1291 нафарни ташкил қилиб, ҳар 100.000 аҳолига нисбатан бу кўрсаткич 68,2 
(респуб лика кўрсаткичи - 74,6)ни ташкил қилган. 

Бугунги кунда диспансер назоратида 6332 нафар онкологик бемор ҳисобда туради. 2021 
йилда 6189 нафар бемор стационар даволанди. 

Марказга маҳаллий бюджетдан 700 миллион сўм ажратилиб, беморларга респуб лика 
етакчи мутахассисларининг онлайн консультация ларини ташкил қилиш мақсадида теле-
медицина учун жиҳозлар ва замонавий асбоб-ускуналар харид қилиниб, айрим юқори тех-
нологияли жарроҳлик амалиётларини, яъни, аёллар репродуктив системаси онкологик ка-
салликлари, буйрак ва ичаклардаги ўсма касалликларида лапароскопик амалиётларини 
бажариш йўлга қўйилди.

Республика ихтисослашган онкология ва радиология илмий маркази Хоразм филиали 
ҳамда Россия Федерациясининг Н.Петров номидаги Онкология маркази ўртасида мемо-
рандум имзоланиб, ушбу марказ етакчи мутахассислари ташриф буюриб, мураккаб жар-
роҳлик операцияларини ўтказмоқдалар. Жорий йилнинг апрель-май ойларида филиал-
нинг 20 нафар мутахассиси шу марказда бўлиб, ўз малакаларини ошириб келишди. Бунинг 
учун вилоят бюджетидан 500 миллион сўм миқдорида маблағ ажратилди. Бундан ташқари 
алоҳида онкология кафедраси ташкил қилиниб, эндиликда талабалар филиалнинг ўзида ма-
лакали мутахассислардан ҳам амалий, ҳам назарий билим олмокдалар. 

2021 йилнинг февраль ойида эса 1 миллион 400 минг АҚШ долларлик қийматдаги Чехия 
давлатида ишлаб чиқарилган юқори технологик КОБАЛЬТ-80 номли энг сўнгги русумдаги 
“Гамманур” терапия аппарати ўрнатилиб, беморларда барча йўналишдаги дистанцион нур 
терапия муолажалари амалга оширилмоқда. Бу билан гамманур терапияга муҳтож бўлган 
беморларнинг республика марказига бориб даволанишлари кескин камайди.

Хоразм вилояти аҳолисига онкологик хизмат сифатини янада яхшилаш мақсадида 2021 
йилнинг октябрь ойида вилоят халқ депутатлари Кенгаши сессияси қарори билан фили-
алда 2 қаватли хиругия биноси, МРТ ва иммуногистохимия биноларини янгидан қуриш  
учун 6 миллиард сўм микдорида маблағ ажратилди. Ушбу қурилиш ишлари бугунга келиб 
якунланди ва бинолар фойдаланиш учун топширилди. 

Тадбир иштирокчилари филиалда яратилган қулайликлар, шарт-шароитлар, замон талаб-
лари асосидаги тиббиёт ускуналарнинг афзаллиги  билан яқиндан таништирилди. Бу ютуқларга 
эришишда “Адолат” СДПнинг ҳам муносиб ҳиссаси борлиги алоҳида таъкид ланди. 

Давлатимиз томонидан онкология соҳасига  қаратилаётган 
эътибор, яратиб берилаётган имкониятлар, амалга оширилаётган 
ислоҳотлар мамлакатимизда инсон саломатлиги энг муҳим ма-
салага айланиб бораётганини кўрсатмоқда.

Замира АБДУЛЛАЕВА,
Ўзбекистон Журналистлар уюшмаси аъзоси

Устозлар ибрати

Инсон кўп умр кўриб ҳам комиллик, етуклик мақомига эришиши қийин. 
Бундай даражага эришиш ҳар кимга ҳам насиб этавермайди. Унга эришиш 
учун, аввало, одам ўзида энг ибратли хислатларни — Ватанни, ота-онани жон- 
дилдан севиши, меҳнатсеварлик, ҳушмуомалалик, чуқур билим, ҳурмат-эҳти-
ром, меҳр-муҳаббатни шакллантириши лозим. Ана шундагина у етук инсон 
бўла олади.

Жаббор РАЗЗОҚОВ,
Ўзбекистонда хизмат кўрсатган журналист

Кўҳна қалъалар сирдоши, жонфидо раҳ-
бар, ёшларнинг севимли устози, ижодкор-
ларнинг меҳрибон дўсти ва маслакдоши, 
санъатсевар Неъматулла Худойберганов 
ана шундай инсонлардан бири. Ундаги 
ибратли фазилатларни санаб адоғига 
етолмайсиз.

Неъматулла билан ўтган асрнинг 
80-йиллари ўрталаридан танишмиз. Мен 
республика ёшлар газетасида бош муҳар-
рирлик қилган пайтларим. Ўшанда у Ва-
зирлар Маҳкамасида масъул лавозимда 
ишларди. Бунгача у Қорақалпоғистоннинг 
асрлар бўйи қақраб ётган чўлу биёбони 
Элликқалъа даштларини ўзлаштиришда 
ёшларга бош бўлиб суяги қотган, сўнгра 
ўша ҳудуддаги етакчи қурилиш ташки-
лотларида ва туман бошқарувида раҳбар-
лик лавозимларида ишлаб, ўзининг ни-
маларга қодирлигини амалда кўрсата ол-
ган қирчиллама йигит эди. Ўша пайтдаёқ 
ундаги интилишни, ўз устида тинмай из-
ланишни, билимга чанқоқликни, замона-
вий дунёқарашни шакллантириб, бойи-
тиб бориш хислатларини ўзаро суҳбат ва 
мулоқотларда ҳис қилганман.

У газетамизнинг ашаддий мухлиси 
эди. Ҳар бир сонидаги долзарб мақола-
ларни синчиклаб ўқир, ўша куниёқ қўнғи-
роқ қилиб ўзининг фикр-мулоҳазаларини 
билдирарди. Гоҳида ишга эрта келиб, га-
зетани дўкондан сотиб олиб, мутолаа қи-
либ, ёқиб қолган мақолалари юзасидан 
ҳаяжонланиб қўнғироқ қиларди. Мен бош 
муҳаррир бўла туриб, чоп этилгандан 
сўнг нашрни кўздан кечирмасимдан ун-
дан жўяли фикр-мулоҳазаларни эшитар-

дим. У газетанинг ҳақиқий “фанати” эди.
Мустақилликдан сўнг у яна Эл-

ликқалъага бош раҳбар — ҳоким бўлиб 
қайтди. Раҳбарлик, етакчилик унга бобо 
мерос, Хива хони Ферузшоҳ даврида бо-
боси Муҳаммадҳожи Аминиддин ўғли ва 
катта бобоси Аминиддин Ёқуб ўғли Хонқа 
беклигида ҳоким бўлганлар. Қонида жўш 
уриб турган ана шу фазилат Неъматул-
лани янги замонда, мустақиллик даврида 
боболарининг эзгу-ниятларини амалга 
ошириш учун унинг ғайрат-шижоатини 
янада оширди, кучига куч қўшди. У бир 
туманда қарийб 20 йил бош раҳбар сифа-
тида, фаол ёшлар етакчиси ва қурилиш 
трестида ишлаган даврларини ҳисобга 
олганда 34 йил фаолият юритиб, дашту 
биёбоннинг гуллаб-яшнаган ҳудудга ай-
ланишига улкан ҳисса қўшди.

Чўл қўйнида янги, гўзал Бўстон номли 
шаҳар бунёд бўлди. Замонавий Амфите-
атр, Ботаника боғи, Санъат ва тиббиёт кол-
лежлари, Ақчакўл оромгоҳи сингари халқ 
корига ярайдиган, ёшларнинг орзу-умид-
ларини рўёбга чиқарадиган илм-маъри-
фат масканлари қад ростлади.

Туманда кўплаб миллий-маърифий ан-
жуманлар ташкил этилди. Туман ҳоки-
мининг ташаббуси билан икки йилда бир 
марта ташкил этилган устоз ва шогирд 
ижодкорларнинг “Ақчакўл илҳомлари” 
учрашувидаги мушоирада хоразмлик ис-
теъдодли шоир Матназар Абдулҳаким-
нинг ўқитувчига бағишланган шеъри уни 
мафтун этди. Устозларнинг фидойилиги, 
шогирдларига бўлган меҳр-муҳаббати, 
билим йўлидаги заҳматли тақдирлари 

унинг хаёлидан кетмади. Кеча-ю кундуз 
шеърий сатрлар қалбида чарх урар, шо-
ирдан олиб қолган ижод намунасини қай-
та-қайта ўқиб, гоҳида мижжа ҳам қоқ-
май тонг орттирарди. Ахири бир фикрга 
келди. Устоз муаллимга бирор-бир ёдгор-
лик ўрнатиш фикри дилидан муқим жой 
олди.

У ҳайкалтарош излаб топиб, ўзининг 
фикрини билдирди, шоирнинг шеърини 
ҳам унга тақдим этди. Шу асосда Бўстон 
марказида “Устоз муаллимга таъзим” 
ҳайкали дунёга келди. Бу ёдгорлик айни 
пайтда республикамизда фидойи ўқитув-
чиларга бағишлаб ўрнатилган ягона ёд-
горликдир.

Неъматулла санъатсевар инсон си-
фатида ҳам халқнинг тилига тушган. У 
буюк ҳофиз, бир неча республикалар Халқ 

артисти Отажон Худойшукуров хотира-
сига ва бой меросига бағишлаб ўтказила-
диган ўзига хос кўрик-танловга ҳам асос 
солди. Бу анъанавий кўрик-танлов қан-
чадан-қанча истеъдодларни кашф қилди, 
не-не ёш санъаткорлар учун маҳорат мак-
таби бўлди.

Ҳозирги кунда китоб излаётган одамни 
топиш қийин. Лекин китобни ўзига яқин 
дўст, маслаҳатгўй, билим манбаи деб би-
лувчи инсонлар ҳам бор. Шундай китоб-
хонлардан бири Неъматулла. 

Бир  куни телефон қўнғироғи бўлди. 
Дарров танидим, бу Неъматулла эди.
Сўрашдик, омон-эсонликдан сўнг мақ-

садга кўчди:
– Газетада ўқиб қолдим, халқимизнинг 

буюк шоири Алишер Навоийнинг кўп 
жилд  ли асарлар тўплами нашр қилинаёт-
ган экан, бир жамланмани топса бўладими?

Ана, қаранг, айримлар китоблардан 
узоқлашаётган бир пайтда у китоб изласа. 
Бу ҳақиқий зиёлининг иши, ҳаёти, ор-
зу-умиди.

Неъматулла раҳбарлигида амалга оши-
рилган ишлар, қишлоқ хўжалигида қўлга 
киритилган ютуқлар, туман маданий-маъ-

рифий ҳаётидаги улкан ўзгаришларни са-
наб саноғига етолмайсиз. Унинг энг ноёб 
фазилати меҳмондўстлиги, чин одамий-
лик хислатлари. Буларга гап йўқ. Оила-
парварлиги ҳам энг юксак даражада. Умр 
йўлдоши Гулнорахон ҳам ўзига ўхшаш ти-
ниб-тинчимас аёл – шифокор, ўғил-қиз-
лари зиёли, олий маълумотли етук мута-
хассис бўлиб етишганлар.

Тарих ўз-ўзидан яралмайди. Уни та-
ниқли олимлар, санъат-маданият на-
моёндалари, машҳур ижодкорлар, зах-
маткаш раҳбарлар ва фидойи зиёлилар 
яратишади. Ана шундай комил инсон-
лар орасида Қорақалпоғистоннинг Тўрт-
кўл туманида туғилиб камолга етган 
Неъматулла Худойберганов ҳам бор-
лигидан фахрлансак арзийди. У шун-
дай ибратли номга муносиб фарзанд, ҳо-
зирги кунда ҳам юзлаб талабаларнинг се-
вимли устози, халқимизнинг садоқатли 
ўғлони. Севимли шоиримиз Омон Мат-
жон “Хоразмда Амударё бўйларида ба-
ланд чўққили тоғлар йўқ, лекин улардан 
ҳам баланд инсонлар бор” деганида Неъ-
матулла Худойбергановдай одамларни 
кўзда тутган бўлса ажабмас...

Онкология маркази Онкология маркази 
ўзгармоқдаўзгармоқда

Гулдан гулга қўниб саҳар палладан,                       
Болари бол йиғар қирдан, даладан.                            
Шоир болари бўлсайди агар,                                         
Ишни бошлар эди Элликқалъадан.  

Абдулла ОРИПОВ

КОМИЛЛИК Й¤ЛИКОМИЛЛИК Й¤ЛИ

Таҳририятга келган қўлёзмалар тақриз қилинмайди ва муаллифга қайтарилмайди. 
Реклама материаллари учун таҳририят жавобгар эмас.

Газетанинг етказиб берилиши учун обунани расмийлаштирган ташкилот жавобгар.

НАШР 
КЎРСАТКИЧИ: 100

1  2  3  4  5  6

Бош муҳаррир: Ислом ҲАМРОЕВ

– Сиз тўғри ўйлагансиз, – деди Муҳам-
мад Юсуф оиласининг яқин кишисига 
айланиб қолган Аъзамжон ҳожи, – ас-
лида ўша шеърни Муҳаммад Юсуф опаси 
Гулчеҳра опага бағишлаб ёзган. Агар йў-
лимиз тушиб, опанинг уйига борсак, 
шеърнинг ёзилиш тарихи ҳақида батаф-
сил билиб оласиз. 

Иттифоқо, Янгиқўрғон туманида ижо-
дий-маданий ишлар бўйи  ча тарғибот-
чиларнинг ҳудудий ўқув йиғини ўтка-
зиладиган бўлиб қолди. Йиғинга Чортоқ, 
Янгиқўрғон ва косонсойлик тарғиботчи-
лар таклиф қилинганди. Жўнаш олди-
дан Аъзам жон ҳожига Янгиқўрғонга ўқув 
йиғинига к е т а ё т г а н л и г и м н и  а й т -
д и м .  А ъ з а мжон йиғилишдан хабари 
борлигини, лекин тоби йўқлиги сабабли 
боролмаслигини билдириб, узр сўради. 
Бироқ ўқув машғулоти бош ланишига са-
ноқли дақиқалар қолганда, у бирдан залга 
кириб келди. 

– Ие, ҳожим, тобим йўқ дегандингиз-ку, 
– дедим у билан салом-аликдан сўнг. 

– Бир нарса эсимга тушиб қолди, ка-
салимни йиғиштириб қўйиб, машина-
нинг газини босдим. Йиғилиш тугагандан 
кейин бир жойга бориб келамиз.

Дарҳақиқат, йиғилишдан сўнг ваъда 
берганидай, Аъзамжон ҳожи машинаси 
рулини Чортоқ томонга бурди. Машинада 
у кишининг икки қизи – Назира ва Наси-
балар ҳам бор эди. 

– Қаёққа йўл олдик? –  деб сўрадим 
Аъзам жон ҳожидан.

– Тўғри Пешқўрғонга, Гулчеҳра опа-
никига борамиз. Фурсатдан фойдала-
ниб опадан «Лолақизғалдоқ»нинг ёзи-
лиш тарихини сўраб-суриштириб, би-
либ оласиз. Ундан сўнг Балиқли кўлни 
зиёрат қилиб, Султон Увайс Қараний-
нинг ҳақларига икки калима Қуръон 
ўқиб, уйга қайтамиз. 

...Борсак, Гучеҳра опа уйларида экан-
лар. Дастурхон ёздилар. Ҳол-аҳвол 
сўрашганимиздан сўнг опадан «Ло-
лақизғалдоқ»нинг ёзилиш тарихи 
ҳақида сўзлаб бериш ларини илти-
мос қилдим. Опа қимтиниб, пари-

шон ҳолда «Лолақизғалдоқ» ҳақидаги 
воқеа  ни сўзлаб бердилар:

– Муҳаммаджон «Тико»сида автофа-
локатга учраб, Тошкетдаги травматоло-
гия шифохонасида даволаниб ётганди. 
Мен ундан хабар олиб туриш учун Дўр-
монга жойлашгандим. Бир куни кутил-
маганда шифохона кийимида ҳовлиқиб, 
қўлида бир парча қоғоз билан кириб 
келди. 

– Укам, жонинг оғриб турганда, бу нима 
юриш, – деб койидим уни. 

 – Мен сизга атаб шеър ёзгандим, Гул 
момо, – деди Муҳаммаджон. – Шуни ўқиб 
бергани келдим...

– Шу қадар зарурмиди? 
– Ҳа, опа! Ичимга сиғмай кетяпман. 

Битта шартим бор, агар йиғламасангиз 
ўқийман! 

– Йиғлатадиган шеърми?
– Ўқийми?
– Ҳа, қани ўқи-чи...
Муҳаммаджон жароҳатини авайлаб, 

қўлидаги букланган оқ қоғозни очди-да, 
шеърини ўқий бошлади:

...Уларни мен яна
Кўрарманми-а,
Айвондан одамдек
Кузатолмадим.
Куз. Тўйлар бошланди.
Юрагим пора – 
Битта қизимни ҳам
Узатолмадим...
Демак, тақдир экан
Тўй кўрмай ўлмоқ,
Лола, лолагинам,
Лолақизғалдоқ...
– Шу ерга келганда, мен ўзимни тута 

олмадим, лабимни тишладим, кўз ёшла-
римни ичимга ютдим, лекин ловул-
лаб ёнаётган оловдан сачраётган учқун 
каби дардли сатр лар юрагимни илма-те-
шик қилиб куйдириб бораверди. Кўзим-
дан тирқираб оққан ёшни бекитиш учун 
қўлларимни юзимга босишим билан 
қалбимда кўпириб-тошиб турган туғён 
ташқарига отилиб чиқди. 

Оғриқ, ҳис-ҳаяжон билан шеър ўқиб 
турган Муҳаммаджоннинг зийрак ни-
гоҳлари ҳам киприклари устида пайдо 
бўлган кил-кил кўз ёшлари тўлқини ор-
тида кўринмай кетганди...

– Бўлди! – деди у инграб ўрнидан турар-
кан. – Бу шеърни бош  қа кўрмайсиз, мен 
уни бурдалаб ташлайман...

У шиддат билан ўрнидан турди-да, бир 
лаҳзада кўздан ғойиб бўлди. Ортидан югу-
риб чиқсам, остонада, айтганидай, бурда-
лаб, эзғилаб ташланган қоғоз парчалари 
сочилиб ётарди.

Шу-шу Муҳаммаджон ўша шеър ҳақида 
бошқа гапирмади ҳам, мен эслатмадим 
ҳам... Кейинчалик китобида ўша шеър 
Шавкат Раҳмонга аталиб чоп этилганидан 
хабар топганимдан сўнг ҳовуримдан туш-
гандек бўлдим.

Лекин Муҳаммад Юсуф ушбу шеърни 
нима учун айнан Гулчеҳра опага бағиш лаб 
ёзганига аниқлик киритиш учун Аъзам-
жон ҳожи билан орадан бир неча кун ўт-
гандан сўнг яна Пешқўрғонга бордик. 

2022 йилнинг 1 январь куни бутун 
умрини ўқитувчиликка бағиш лаган, ма-
ҳал ланинг маслакдоши, катта рўзғорнинг 
боши Гулчеҳра опа Турдиқулова етмиш 
беш ёшни қаршилаган эдилар. У кишини 
йўқлаб, қутлаб келган қариндош лар, фар-
зандлар, набиралар ва меҳмонлар дав-
расида гул-гул яйраб ўтирган Гулчеҳра 
опа беҳад бахтиёр эди. Аъзамжон ҳожи 
шундоққина опанинг рўпарасида туриб 
Муҳаммад Юсуфнинг «Оддий муаллим» 
шеърини ёддан айтиб берди: 

– Тупроқдек хокисор безовта жонлар,
Аммо қаноатда тоғдек улуғвор.
Ҳатто, Темурдайин Соҳибқиронлар
Пирим деб этагин ўпган зотлар бор,
Қайсар жаҳонгирга йўл кўрсатган ким?
Оддий муаллим-да, оддий муаллим...

Маълум бўлишича, Гулчеҳра опа Наман-
ган давлат педагогика олийгоҳида ўқиб 
юрган пайтларида чортоқлик Қаноат Меҳ-
монов билан танишиб қолади. Бора-бора 
икки талаба ўртасида оташин муҳаббат 

пайдо бўлиб, улар бир-бирларини шу қа-
дар севишган экан-ки, бутун бошли инс-
титут ўша даврнинг Ромео ва Жульеттаси 
сифатида таниган экан уларни.

Дорилфунун аталган дунё,
Юксалтирар бизни кифт бўлиб,
Ўқишга тоқ келамиз, аммо
Тугатамиз некбин жуфт бўлиб.
Битиргунча чопар студент,
Ўзига ёр топар студент.

«Бетакрор фасл» номли шеърдан олин-
ган юқоридаги сатрлар Қаноат ва Гул-
чеҳрага атаб ёзилган эди, деб хотирлаган 
экан севишганлар билан бир даврда ўқи-
ган наманганлик ҳассос шоир Ёқубжон 
Аҳмаджонов.

Тил ва адабиёт фани фидоийлари бўл-
ган Қаноат Меҳмонов ва Гулчеҳра Тур-
диқулова мустаҳкам оила қуриб, бахт  ли 
ҳаёт кечира бошлашди. Бирин-кетин тўрт 
қиз ва уч ўғил дунёга келди. Муҳаммад 
Юсуф Наманган олийгоҳида (захирада) 
ўқиб юрган кезларида поччасиникига тез-
тез бориб турарди. Баъзида жиянлари би-
лан тоғ ёнбағирларида қўй боққан пайт-
лари ҳам бўлган. Қаноат ака қайнисининг 
ёзган шеърларини кечки пайтлари тинг-
лаб, унга баҳо берарди. Қалбан яқин бўл-
ганликлари учун бир-бирларига бўлган 
ишонч, ҳурмат, меҳр ҳам ортиғи билан 
бор эди уларда. Бир сўз билан айтганда, 
улар туғишган ака-укадай бўлиб қолиш-
ганди. 

Афсуски, Қаноат Меҳмонов нав қирон 
пайтида – қирқ уч ёшида бу дунёни тарк 
этади. Айрилиқ туфайли Гулчеҳра опа-
нинг гулгун чеҳраси сўлғин бўлиб қо-
лади. Опасининг қаддини тик тутиб ту-
риш учун илоҳий бир суянчиқ керак эди 
ўшанда. Муҳаммад Юсуф опаси учун тоғ 
бўлди. Унинг ҳар бир ёзган шеъри худди 
гулга қуйилган оби-ҳаётдек Гулчеҳра 
опага руҳий мадад, мус таҳкам ирода ва 
сабот тақдим этарди. Автофалокат ту-
файли оғир жароҳат олиб шифохонада ёт-
ган чоғида ушбу шеърни раҳматли поч-
часи номидан опасига бағишлаб ёзганди...

Халқ шоири Муҳаммад Юсуфнинг 
Шавкат Раҳмонга бағиш ланган «Ло-
лақизғалдоқ» номли шеърини қайта-қайта 
ўқийман, тинглайман. Лекин нима учундир 
ушбу шеърнинг руҳиятида бош  қа нимадир, 
кимдир борга ўхшайверади...

Орадан йиллар ўтди, фалакнинг гар-
диши билан бир куни Муҳаммад Юсуф-
нинг ашаддий мухлиси бўлмиш косон-
сойлик Аъзамжон ҳожи Мамажонов билан 
суҳбат қуриш асносида анчадан бери хаё-
лимни банд этиб келаётган ушбу саволга 
қўққисдан жавоб топгандай бўлдим. 

Бир шеър тарихи

Гулим, яқинроқ кел,
Қара, не савдо,
Бу ажиб ишларни
Дил лавҳига ёз:
Кимга қаср етмас,
Кимга мол-дунё,
Менга эса ҳаво
Етмайди, холос.
Тириклар мудроқда,
Ўликлар уйғоқ –
Лола, лолажоним,
Лолақизғалдоқ...
Ҳеч нарса аёлга сабр, матонат бера ол-

майди. Ҳеч нарса аёлни юпата олмайди. 
Аёлнинг ўзи улкан сабр соҳибаси! Аёлнинг 
ўзи ўзини юпатади. Унга бундай буюк кучни, 
матонатни Яратганнинг ўзи ҳадя этган. 

Етмиш беш ёшни қаршилаган, нозик-
кина, шамол эсса тебраниб турадиган ло-
лақизғалдоқдек жуссага эга бўлган Гул-
чеҳра опага зимдан назар солиб, ўпкам 
тўлади. Бу аёл турмуш ўртоғи Қаноат ака-
нинг, укаси Муҳаммад Юсуфнинг ташлаб 
кетганига чидаб, оташин шоир Шавкат 
Раҳмон оиласининг қайғусига ҳамдард 
бўлиб яшаб келмоқда экан. 

Шоир шеърининг ҳикматини қарангки, 
биргина «Лолақизғалдоқ» уч оиланинг 
қисматига дахлдор бўлиб турибди. Гул-
чеҳра опа бу шеърда ўзи ва ўзига ўхша-
ган юзлаб гулчеҳраларнинг қисматини 
кўради. Шеър Муҳаммад Юсуф томонидан 
ўқиб берилган кундан бошлаб опанинг 
руҳиятига ёзилиб қолган. У юрган-турган 
чоғида ниманидир пичирлаб юради. Эҳти-
мол ўша сирли сатрларни ичида так рор-
такрор айтиб юрар:

Буни ҳаёт дерлар,
Унутма асло,
Бир кун очиласан,
Бир кун сўласан.
Қалбимда-ку фақат
Сен эдинг танҳо,
Қабрим устида ҳам
Ўзинг бўласан.
Сен бизнинг севгидан
Хотира – байроқ,
Лола, лолажоним,
Лолақизғалдоқ...

ГУЛ МОМОГА АТАЛГАНГУЛ МОМОГА АТАЛГАН  
««ЛОЛАҚИЗҒАЛДОҚЛОЛАҚИЗҒАЛДОҚ»»

So‘nggi sahifaSo‘nggi sahifa

Муҳиддин ОМАД,
шоир 

Илм даргоҳига кирар экансан, қалбинг кишини 
оздирувчи иллатлардан, одамни кўр қилиб қўя-
диган ҳолатлардан, чунончи, қотиб қолган 
урф-одатлардан, ҳирсдан, рақобатдан, очкўзлик-
нинг қули бўлишдан озод бўлмоғи  даркор.

* * *
Ҳар бир олим ўз муҳокамасида амалиётга 

асосланиши, ўз тадқиқотида аниқ бўлиши, тўх-
товсиз меҳнат қилиши, хатоларини қидириб ту-
затиши, илмда ҳақиқат учун ҳар хил уйдирма, 
юзакичиликка қарши кураш олиб бориши за-
рур.

БЕРУНИЙ  БЕРУНИЙ  
ҲИКМАТЛАРИҲИКМАТЛАРИ

Дунёдa шундaй кaсб эгaлaри бoрки, 
улaрсиз ҳaётимизни тaсaввур қилиш 
қийин. Ким бўлмaйлик, қaйси сoҳaдa 
ишлaмaйлик, бaрчaмизгa муaллим-
лaр тaълим вa тaрбия беришгaн. 
Буюк мaърифaтпaрвaр бoбoмиз Aб-
дуллa Aвлoнийнинг: “Инсoн тaфaкку-
рининг қуввaти вa кенглиги aввaлo 
муaллим тaрбиясигa бoғлиқ” дегaн 
сўзлaри устoз вa мурaббийлaрнинг 
мaшaққaтли, aйни вaқтдa oлижaнoб 
фaoлиятигa берилгaн юксaк бaҳoдир.

Ҳaёт бoр экaн, ўқитувчилик кaсби ўзининг 
мaънo-мaзмуни вa oлижaнoблигини, aҳaми-
яти вa ҳурмaтини ҳеч қaчoн йўқoтмaйди. 

Бaрчaмиз яxши тушунaмиз, тaъ-
лим-тaрбия – ҳaр қaйси дaвлaт вa жaми-
ятнинг нaфaқaт бугунги, бaлки эртaнги ку-
нини ҳaм ҳaл қилaдигaн  муҳим вa устувoр 
мaсaлaдир. Шунинг учун мaмлaкaтимиздa 
бу мaсaлaгa дaвлaт миқёсидa улкaн эъ-
тибoр қaрaтилмoқдa. 

Мaмлaкaтимиздa 1 oктябрь – Ўқитувчи 
вa мурaббийлaр куни деб эълoн қилингaн-
лиги мустaқил Ўзбекистoнимиз тaрaққи-
ётигa улкaн ҳиссa қўшaётгaн минг-минг-
лaб ўқитувчилaр, устoз вa мурaббийлaр 
меҳнaтининг юксaк эътирoфи, улaргa бил-
дирилгaн ҳурмaт вa эътибoр нaмунaсидир.

Янгилaнaётгaн Ўзбекистoн ислoҳoт-

лaрининг мувaффaқияти, мaмлaкaтимиз-
нинг дунёдaги ривoжлaнгaн, зaмoнaвий 
дaвлaтлaр қaтoридaн мунoсиб ўрин эгaл-
лaши, aввaлo, илм-фaн вa тaълим-тaрбия 
сoҳaсининг ривoжи билaн боғлиқ, десaк, 
ҳеч қaндaй мубoлaғa бўлмaйди.

Aлбaттa, мaмлaкaтимиздa aмaлгa oши-
рилaётгaн улкaн ишлaрнинг aмaлий тaъ-

сири вa нaтижaдoрлигини тaъминлaшдa 
ўқитувчи вa мурaббийлaрнинг ўрни вa 
рoли беқиёс экaнини ҳaммaмиз яxши ту-
шунaмиз. 

Бу йил ҳaм  устoзлaрнинг қутлуғ aй-
ёми кенг нишoнлaётгaни жoнaжoн  мaм-
лaкaтимиздa ушбу кaсбгa бўлгaн юксaк 
ҳурмaт-эътибoрдaн дaлoлaт берaди. 
Ҳoлбуки, ҳaрф ўргaтувчи, кaсб, ҳунaр ўр-
гaтувчи, фaқaт  эзгуликдaн сaбoқ берувчи 
меҳрибoн муaллимлaрсиз Вaтaн тaрaққи-
ётини, келaжaгини кўз oлдимизгa ҳaм кел-
тирa oлмaймиз. Буюк Aлишер Нaвoий 
бoбoмиз aйтгaнлaридек, дунёнинг бoр 
гaнжи, xaзинaси билaн ҳaм устoзнинг рaнж 
чекиб қилгaн  oлижaнoб меҳнaти  ҳaқини 
aдo этиб бўлмaйди.

Умрини ёш aвлoд кaмoлoтигa бaғишлaб 
келaётгaн, эртaмиз эгaлaригa инсoнийлик, 
меҳр-oқибaтдaн сaбoқ берaётгaн фидoйи 
устoз вa мурaббийлaрни кaсб бaйрaмлaри 
билaн сaмимий мубoрaкбoд этaмиз!

Мaшaққaтли меҳнaтингизнинг ши-
рин мевaсини тoтмoқ, шoгирдлaрин-
гизнинг кaмoлини кўрмoқ нaсиб aй-
лaсин, aзиз устoзлaр! Бaйрaмингиз 
мубoрaк бўлсин!

Oриф ШУКУРOВ,
 Жиззax вилoят кенгaши рaиси

Келажак муаллим тарбиясига богликКелажак муаллим тарбиясига боглик,,--


